
Ədəbi proses  
və tənqidçi 
mövqeyi 

 
İsmayıl Şıxlı tənqidə peşəkar bir səviy-

yədə yanaşır, onun vəziyyətini xüsusi 
olaraq təhlil edir, başlıca cəhətləri üzərin-
də dayanırdı. O, ədəbi – tənqidin vəziyyə-
tindən danışarkən iki başlıca cəhət barə-
də: “Birincisi, tənqidin özündən gələn qü-
surlar, ikincisi, bu qüsurların törəməsinə 
səbəb olan şərait”1 barədə dəqiq və kon-
kret mühakimələr yürüdürdü. 

Tənqid olmayan yerdə ədəbiyyatın in-
kişafından danışmaq əbəsdir. Məhz tən-
qidçilərin xidməti sayəsində ədəbiyyat 
inkişaf etmiş, ədəbi əsərlərin müsbət və 
mənfi cəhətləri açılmış, oxucu auditoriya-
sı genişlənmiş, müəllif - ədib nüfuz sahi-
binə çevrilmişdir. Bu mənada İsmayıl 

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.344 

Şıxlı tənqid barədə aydın bir mövqe orta-
lığa qoyaraq yazırdı: “Tənqid ədəbiyyatın 
inkişaf və istiqamətlənməsində mühüm 
rol oynayan amillərdən biri və bəlkə də 
başlıcasıdır. Ədəbi təcrübə göstərir ki, bu 
və ya digər xalqın ədəbiyyatının dünyəvi 
əhəmiyyət qazanmasında böyük tənqidçi-
lərin xidməti az olmamışdır. Bu məsə-
lədə, heç şübhəsiz, ədəbiyyatla tənqid 
bir– birinə mütəqabil təsir göstərir. Böyük 
əsərlər böyük tənqidi fikirlərin yaranma-
sına səbəb olduğu kimi, böyük tənqidi 
zəkalar da bədii əsərlərdəki epoxal cəhət-
ləri açır və bəzən yazıçının özünün belə 
şərh edə bilmədiyi problemləri tənqidçi 
qələmi aydınlaşdırır”1. 

Deməli, İsmayıl Şıxlı tənqidçinin xid-
mətlərinə önəm verməklə yanaşı, güclü 
bədii əsərin tənqidi fikrin geniş meydan 
almasına imkan yaratdığını da unutmur-
du. Bir sözlə, İsmayıl Şıxlı ədəbiyyatla 
tənqidin bir – birinə təsirində hər iki tərə-
fin yüksək səviyyədə olmasına üstünlük 
verirdi. 
İsmayıl Şıxlı hər şeydən əvvəl, tənqid-

çinin qarşısına müəyyən tələblər qoyur-

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.344 

      –         – 5

du: “Mənə elə gəlir ki, hər şeydən əvvəl, 
tənqidçinin özünün böyük amalı və este-
tik tələbləri olmalıdır”1. Tənqidçi şərh et-
diyinin, təhlil etdiyinin, tənqid etdiyinin 
fövqündə durmalıdır. Belə olmazsa, tən-
qidçinin fikir və mülahizələri inandırıcı 
görünməz. Tənqidçinin elmi – nəzəri sə-
viyyəsi, amalı və estetik imkanları o 
qədər yüksəkdə olmalıdır ki, onun bədii 
əsərlərə yanaşma tərzi, hadisələrin ma-
hiyyətinə varmaq imkanları meyara çev-
rilə bilsin. Belə olduqda tənqid öz missi-
yasını yerinə yetirir, ədəbi mühitin inkişa-
fına xidmət edir, yaradıcılıq prosesini 
istiqamətləndirir. Bu mənada İsmayıl Şıxlı 
yazır: “Tənqidçi özü həyatımızda və zə-
manəmizdə baş verən sosioloji proseslə-
rin fəlsəfi əsaslarını araşdırmağa çalışan 
və bu hadisələrin şərhi fövqündə daya-
nan bir qüvvə olmalıdır. Bədii əsərlər tən-
qidçinin əlində fikir söyləmək üçün bir 
vasitəyə çevrilməlidir. Belə olduqda tən-
qidçi bədii yaradıcılıq prosesinə yüksək 
tələblə yanaşacaq və onda obyektivlik 
əsas meyar kimi istiqamətləndirici rol 
oynayacaqdır”2. 
                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.344 
2 Yenə orada. s.344 

İsmayıl Şıxlı tənqidçiləri qruplara 
ayırır, bu qruplarda olan tənqidçiləri bir – 
birindən fərqləndirir. O, üç qrup tənqidçi-
lərdən bəhs edir. Əlbəttə, o, tənqidçiləri 
üç qrupa ayıran zaman ədəbi mühitdəki, 
ədəbi prosesdəki vəziyyəti nəzərə alır, 
real və obyektiv münasibət bildirir. İs-
mayıl Şıxlıya görə birinci qrup “... tən-
qidçilərimizin bir qismi həyatda baş ve-
rən ictimai – siyasi prosesləri izləyir, yazı-
çı ilə bərabər yanır, ədəbi prosesə qayna-
yıb – qarışaraq, onun qüsurlarına qəzəb-
lənir, müvəffəqiyyətlərinə sevinir, müsbət 
cəhətlərin inkişaf və istiqamətləndirilmə-
sinə çalışır. Bu cür tənqid yüksək nəzəri 
səviyyədə olmaqla bərabər vətəndaşlıq 
ehtirası ilə daha da zənginləşir”1. Bu cür 
tənqidçilər – birinci qrup tənqidçilər kifa-
yət qədər elmi – nəzəri hazırlığı olan tən-
qidçilərdir. Onlar müntəzəm olaraq ədəbi 
prosesi izləyir, ədəbi proseslə nəfəs alır, 
ədəbi prosesdəki uğurları və qüsurları 
vaxtlı – vaxtında təqdim edir, bununla da 
ədəbiyyata xidmət edirlər. Ədəbiyyatın 
və ədəbi prosesin bu cür tənqidə hər za-
man ehtiyacı var. Ona görə ki, bu cür 

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.344 

tənqid təkcə tənqidin nəzəri səviyyəsinin 
yüksək olması ilə işini qurtarmır, həm də 
ədəbiyyatı yüksək bədii – estetik tələblər 
səviyyəsində görmək istəyir. Yazıçının 
uğurlarına yazıçının özü qədər sevinir, 
ona görə də yazıçıya geniş yollar açır, 
xüsusilə də, gənc ədibləri ruhlandırır, 
yaradıcılığın ən yüksək zirvəsinə doğru 
yüksəlməsi üçün müsbət enerji ilə təmin 
olunmasına imkan yaradır. İstedadlara 
qol – qanad verir, eyni zamanda ədəbi 
mühitdə obyektiv, qərəzsiz münasibətlə-
rin yaranmasını gücləndirir. 
İsmayıl Şıxlıya görə, “İkinci qrup tən-

qidçilər isə adi seyrçilərdirlər. Onları 
ədəbi prosesdəki problemlərdən daha çox 
meydana gələn əsərlərin miqdarı maraq-
landırır. Bu cür tənqidçilər hesablayıcı 
maşın kimi hər şeyi qeyd edir, bütün 
yazıçılar, bütün əsərlər haqqında eyni 
soyuqqanlıqla, eyni qəliblərlə, standart və 
şablon ifadələrlə soyuq mühakimələr söy-
ləyirlər. Bu cür tənqidin nə müəllifə, nə 
də ədəbi prosesə xeyri var”1. Doğrudan 
da bütün zamanlarda bu cür tənqid olub 
və olacaqdır. Əslində bu cür tənqid tən-

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.344-345 

qiddən daha çox ədəbiyyat və ədəbi  mü-
hit barədə informasiya söyləyəndir. Bu 
informasiyanı təqdim edən tənqidçinin 
fikir və mülahizəsi təhlildən, analizdən, 
süjetlərin, obrazların obyektiv mühakimə-
sindən çox – çox uzaq olur. Ədəbi prosesə 
bu cür biganəlik ədəbi proses barədə 
donuq bir təsəvvür yaradır. Yeri gəlmiş-
kən qeyd edək ki, Azərbaycan ədəbiyya-
tının son iyirmi ildəki vəziyyəti həm də 
ədəbi tənqidin ona olan bu cür münasibə-
ti ilə bağlıdır. Belə ki, ədəbi proses və 
ədəbi nümunələr barədə yalnız və yalnız 
informasiya vermək, dərin təhlil və ana-
lizdən uzaq dayanmaq ədəbi prosesdəki 
donuqluğu nümayiş etdirir. Halbuki 
bütövlükdə ədəbi proses donuq, durğun 
ola bilməz. Ədəbi proses barədə donuq, 
durğun vəziyyəti yaradan amillərdən biri 
də tənqidlə bağlıdır. 
İsmayıl Şıxlıya görə, “... üçüncü qrup 

tənqidçilər də var ki, bunları ədəbi proses 
və bədii yaradıcılığın ümdə məsələləri 
yox, yazıçının avtoriteti maraqlandırır. Bu 
cür tənqidçilər yalnız ədəbi avtoritetlərə 
xidmət etməyə cəhd göstərir və bu ədəbi 
avtoritetlərin ən zəif əsərlərini belə şedevr 
kimi qiymətləndirirlər. Bunun da nəticə-

sində yalançı təriflər və yaltaq tənqidlər 
yaranır. Beləliklə də saxta etalonlar, to-
xunulmaz “müqəddəslər” meydana çı-
xır” 1 . Üçüncü qrupdan olan tənqidçilər 
ədəbi prosesin bütün mərhələlərində 
mövcud olub, indi də mövcuddur. Doğ-
rudan da, bu qrup tənqidçilər yazıçının 
avtoritetini əsas götürərək onun yazdığı 
əsəri tənqidin obyektinə çevirir. Bəzən 
belə məqamlarda tənqidçi avtoritetin 
əsərinin lap aşağı səviyyədə olmasından 
asılı olmayaraq hörmət, izzət sahibinə 
çevrilir, tənqidçi avtoritet müəlliflər hesa-
bına nüfuz qazanır. Avtoritet hesab olu-
nan müəllifin əsəri zəif olsa da, avtorite-
tin kölgəsində tənqidçi yaşayır, fəaliyyət 
göstərir. Əlbəttə, “yalançı təriflər və 
yaltaq tənqidlər” belə yaranır. Nəticədə 
ədəbi proses barədə qeyri – obyektiv mü-
nasibət meydan alır, “saxta etalonlar”, 
toxunulmaz “müqəddəslər” meydana çı-
xır”2. İsmayıl Şıxlı “saxta etalonlar”, to-
xunulmaz “müqəddəslər” meydana çıxır” 
deməklə “Bu cür meylin obyektiv zərəri 
nədir?” sualına cavab axtarır. Axtardığı 
cavab nəsrimizdəki, şeirimizdəki vəziy-
                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.345 
2 Yenə orada. s.345 

yəti olduğu kimi təqdim edir. O yazır: 
“Son illərdə bizim istər bədii nəsrimizdə, 
istərsə də şeirimizdə çox istedadlı yazıçı-
lar meydana gəlmişdir. Həmin yazıçıların 
yazdığı əsərlər bədii dəyəri cəhətdən 
respublikamızdan kənara çıxıb geniş 
ümumittifaq oxucularına çatdırıla bilər və 
ədəbiyyatımızın siqlətini gücləndirər. 
Lakin tənqid belə əsərlərin yanından çox 
zaman  sükutla keçir. Çünki bu əsərlərin 
müəlliflərinin hələ ədəbi adı – sanı, 
vəzifələri, təsiredici rütbələri yoxdur. 
Əksər hallarda belə istedadlara qeyri – 
obyektiv münasibət bəslənir” 1 . Deməli, 
avtoritet hesab olunmayan ədiblərin 
əsərlərinin yanından diqqətsiz keçmək, 
həmin əsərlərin çapını sükutla qarşılamaq, 
həmin əsərlərə biganəlik göstərmək 
mövcud olub və olacaqdır. 

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.345 

Ədəbi proses  
daim inkişafda 
olmalıdır 

 

İstedad bir vergidir. Məsuliyyət və 
zəhmətkeşlik, həmişə axtarışda olmaq 
istedadı daha da zənginləşdirir. Bu işin 
bir tərəfidir, ikinci tərəfi isə odur ki, 
istedadın özünü də axtarıb üzə çıxarmaq 
lazımdır. Odur ki, istedadlı ədibin əsərini 
tənqidçi oxumalı və təhlil etməlidir, onun 
yaradıcılığına biganə qalmamalıdır.  

Bəzən belə də olur ki, istedadlı bir ədi-
bin yazdıqları tənqid olunur. Nəticədə 
istedadsızlar “etalona”, “meyara”, “nü-
munəyə” çevrilir. İsmayıl Şıxlının sözləri 
ilə desək “Ədəbi “etalonlar”dan hansına-
sa xidmət göstərmək, onların “əlçatmazlı-
ğını” saxlamaq naminə istedadla yazılmış 
əsərləri (tənqidçi – B.X.) əzişdirir ki, yollar 
açıq olsun”1. 
                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.345 

İsmayıl Şıxlı ədəbi prosesin mərhələ-
lərinə diqqətlə yanaşır, ədəbiyyatda dərin 
kök salmış ədiblərin yaradıcılığını düz-
gün və ədalətli qiymətləndirir, bununla 
yanaşı, ədəbiyyatdakı irəliləyişləri də nə-
zərdən qaçırmır. Xüsusilə, ədəbiyyatşü-
naslıqda, dərsliklərdə kök salmış ədiblə-
rin davamçılarını qeyd etməklə ədəbi 
prosesin daima inkişafda olduğunu gös-
tərmişdir. Məsələn, “... öz povestləri, ro-
man və ssenariləri ilə artıq ədəbiyyatı-
mızda möhkəm mövqe qazanmış İsa 
Hüseynov, “Qarlı aşırım” adlı mürəkkəb 
xarakterli, ictimai və sosioloji proseslərlə 
zəngin olan, bədiyyatın tələblərinə cavab 
verən lakonik və gözəl roman müəllifi 
Fərman Kərimzadə, Əkrəm Əylisli, Anar 
kimi nasirlərimiz, Bəxtiyar Vahabzadə, 
Hüseyn Hüseynzadə (Hüseyn Arif – B.X.), 
Nəbi Xəzri, Qabil, Kürçaylı və s. kimi hələ 
həqiqi qiymətini lazımınca almamış şair-
lərimiz var. Əgər ədəbi tənqidimiz bunla-
rın arxasında dayansa, onların inkişafına 
əngəl törətməsə, “ağsaqqallardan” bun-

lara yol düşsə, ədəbiyyatımızın bədii 
siqləti nə qədər artar”1. 
İsmayıl Şıxlı yazıçıların əsərlərindəki 

zəif cəhətlər, lüzumsuz uzunçuluqlar ba-
rədə açıq, qətiyyətli fikir söyləməyi tən-
qidçilərin qarşısında mühüm vəzifə hesab 
edir. Odur ki, o  tənqidi də, tənqidi din-
ləməyi də bir bacarıq sayır. Müstəqil 
fikirdən uzaq olanları tənqidçi kimi qiy-
mətləndirmir. Özlərindən başqa, digərlə-
rinə meydan verməyən ədiblərin fəaliyyə-
tini ədəbiyyatımızın inkişafına maneçilik 
kimi təqdim edir. Bu barədə söylədiyi 
fikirlərin biri o birindən mənalı,  məz-
munlu və kəskin səslənir. Məsələn, “Tən-
qidi bacarmaq lazım olduğu kimi, tənqidi 
dinləməyi də bacarmaq lazımdır. Ancaq 
bizim yazıçılar mühitində tənqidi dinlə-
mək və lazımi nəticə çıxartmaq qabiliyyə-
tinə malik olmayanlar da çoxdur. Çox 
təəssüf ki, bu bəla ən çox tanınmış və 
ədəbi xidməti olan yazıçılara aiddir. 
Buraya onların vəzifələrini və imtiyaz-
larını da əlavə etsək mənzərə daha da 

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.345-346 

aydınlaşar. Belə yazıçılar bir qayda olaraq 
çox vaxt yaradıcılıqda geriləyirlər”1. 
İsmayıl Şıxlının tənqidçi və yazıçı 

barədə bu dedikləri bütün zamanlarda 
ədəbi tənqidin problemi olmuş və indi də 
belədir. Keçmiş nailiyyətindən arxayın-
laşmaq, həmişə layiq olub – olmamasın-
dan asılı olmayaraq öndə olmaq, saxta-
karlığı, yaltaqlığı ədəbi tənqidin meyarına 
çevirmək istəyində olanlar həmişə olub, 
indi də belədir. Məhz İsmayıl Şıxlı ədəbi – 
tənqidi görüşlərində bəzilərinə qarşı 
olduqca qətiyyətli və cəsarətli mövqe 
nümayiş etdirir. Ədəbiyyatda şəxsi 
mənfəət axtaranların haradan qidalan-
ması səbəblərini də müəyyənləşdirməyə 
çalışır. O yazır: “Belə vəziyyətin törəmə 
səbəblərindən biri də, şübhəsiz, Yazıçılar 
İttifaqının rəhbərlərinin yanlış üsulla 
işləməsidir. Bizim yazıçılar təşkilatında 
açıq müzakirələrə, fikir mübadiləsinə, 
mübahisələrə imkan verilmir. Ayrı – ayrı 
əsərlərin, ədəbi problemlərin obyektiv 
müzakirəsi təşkil edilmir”2. Əlbəttə, 
ədəbi–bədii əsərin açıq müzakirəsi, 
müzakirə prosesində fikir mübadiləsinə 
                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.346 
2 Yenə orada. s.347 

imkan verilməsi, bir sözlə, obyektiv 
müzakirə ədəbi prosesin inkişafına 
xidmət edir. Tənqidçinin də, yazıçının da, 
oxucunun da məsuliyyətini artırır. 
Nəticədə yüksək bədii keyfiyyətləri ilə 
seçilən əsərlər geniş meydan alır, 
yazıçının qiyməti düzgün dəyərləndirilir, 
tənqidçinin ümumən ədəbiyyatımızdakı 
rolu və mövqeyi bilinir. Ancaq bunu da 
qeyd etmək yerinə düşər ki, açıq, 
obyektiv müzakirələr, fikir mübadiləsi 
hər bir şeyin həlli demək deyilir. Bu, 
ədəbiyyatın və ədəbi mühitin taleyində 
mühüm amillərdən biridir. Ədəbi – bədii 
təcrübə göstərir ki, bəzən açıq, obyektiv 
müzakirələr və fikir mübadiləsi üçün hər 
cür şəraitin yaranmasına baxmayaraq, ye-
nə də yalançı təriflər, saxtakarlıqdan, yal-
taqlıqdan və şəxsi mənfəətdən qaynaq-
lanan mövqelər ədəbiyyatın, bütövlükdə 
ədəbi mühitin inkişafına maneçilik 
göstərir. Müqayisə üçün qeyd edək ki, 
çağdaş ədəbi mühitimizdə tənqid üçün 
hər cür şərait var. Qərəzsiz, obyektiv, açıq 
və aydın müzakirələrə geniş meydan var. 
Ancaq bu meydanda ədəbi mühiti müntə-
zəm şəkildə izləyən tənqid, müzakirə və 
fikir mübadiləsi yoxdur. Respublikada 

çap olunan qəzet və jurnalların sayı indiki 
qədər çox olmamışdır. Ancaq bu qəzet və 
jurnallarda ədəbi tənqidin meydanı arzu 
olunan səviyyədə deyildir. 
İsmayıl Şıxlı tənqidin vəziyyətini yax-

şılaşdırmaq və obyektiv, qərəzsiz fikrə 
meydan vermək üçün qəzetlərin, jurnal-
ların ədəbi prosesə qarışmasını vacib 
sayır, bu barədə belə bir mövqedə olur: 
“Son vaxtlar “Azərbaycan kommunisti” 
jurnalının ədəbi prosesə qarışmasını və 
yuxarı da dediyimiz “sükunəti” pozmaq 
cəhdini istisna etsək, qalan qəzetlərimiz 
susurlar. Bu isə xoşagəlməz hallarla nəti-
cələnir. Nə üçün “Kommunist”, “Ba-
kiniski raboçi” qəzetləri ədəbiyyatımızı 
istiqamətləndirən kəskin məqalələrə öz 
səhifələrində yer verməsin?!”1 Yeri gəl-
mişkən onu da qeyd edək ki, çağdaş 
ədəbi prosesi, ədəbi bədii nümunələri 
daha çox əks etdirən “Azərbaycan”, 
“Ulduz” jurnalları, “Ədəbiyyat”, “Kaspi”, 
“525-ci qəzet”, “Kredo” və s. qəzetləridir. 
Bunlar ədəbi mühitimiz üçün hadisədir. 
Ancaq çox istərdik ki, bu mətbuat 
orqanlarının səhifələrində çağdaş ədəbiy-

                                                 
1 Ədəbi tənqidimizin vəziyyəti haqqında. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.347 

yatımızı silkələyən tənqidi yazılar, ədəbi– 
bədii prosesi istiqamətləndirən məqalələr 
çap olunsun. Bu sıradan olanların azlığı 
mətbuat orqanının yox, ədəbi – tənqidin, 
tənqidçinin problemidir. Ədəbi–tənqidi 
və tənqidçini düşündürməli problemdir. 

Ədəbi proses və 
yaradıcılıq 
məsuliyyəti 

 
İsmayıl Şıxlı nəsr aləmini, gənc nasir-

lərin mövzu rəngarəngliyini və eləcə də 
bir sıra vacib məsələləri təhlil edir, fikir, 
mülahizələrini bölüşürdü. O, bədii nəsr 
üçün ən zəruri şərhlərdən biri kimi “Də-
rin həyati müşahidə, hadisələri, insanları 
bütün təfərrüatı ilə öyrənmək və bunları 
dövrün ictimai məsələləri ilə, qabaqcıl 
ideyaları ilə üzvi bir vəhdətdə götürüb 
təsvir etmək”1 bacarığını məsuliyyətə çe-
virməyə çalışırdı. O, gənc nasirlərə möv-
zu seçmək, seçilmiş mövzunu işləmək və 
onu həyat hadisələri ilə bağlamaq, bu 
həyat hadisələrini bədii yüksəkliyə qal-
dırmaq baxımından yanaşır və iki əsas 
xüsusiyyətin nəzərə çarpdığını qeyd edir. 

                                                 
1 Gənc nasirlər haqqında. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.194 

Bu mənada İsmayıl Şıxlı yazır: “Gənc na-
sirlərin əsərlərinə bu cəhətdən yanaşdıq-
da iki xüsusiyyət nəzərə çarpır: birincisi 
budur ki, onların bəzilərində həyat müşa-
hidəsi zəngindir, təsvir vasitələri təbii və 
sadədir, ikincisi isə onların bəzilərində 
müşahidənin azlığı, tiplərin solğunluğu, 
dilin və hadisələrin süniliyidir”1. İsmayıl 
Şıxlı birinci qrup nasirlər sırasında Sabir 
Əhmədovun, Altay Məmmədovun, Tahir 
Hüseynovun və Nəriman Süleymanovun 
hekayələrini bədii cəhətdən zəngin hesab 
edir, onlarda sağlam yaradıcılıq eşqinin 
olduğunu söyləyir, yaratdıqları qəhrə-
manların həyat tərzinin, fəaliyyətinin dol-
ğunluğunu göstərir2.  
İsmayıl Şıxlı ikinci qrup nasirləri oxu-

duqlarını təqlid edənlər hesab edir.  
Belələri özlərindən süjet xətti quraşdırır, 
süni şəkildə obrazlar yaradır, süni kon-
filiktlər düzəldir, mövzu və mövzudakı 
tiplər həyatdan götürülmədiyi üçün hər 
şey cansıxıcı olur. “Bu xüsusiyyətlər Rə-
himə Zeynalova, Xalid Əlimirzəyev və 

                                                 
1 Gənc nasirlər haqqında. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.195 
2 Yenə orada. s.196 

Vasif Əfəndiyevin hekayələrində özünü 
daha qabarıq şəkildə göstərir”1. 
İsmayıl Şıxlı ədəbiyyata bir qrup sağ-

lam nasirlərin gəldiyini görür, onların 
yaradıcılığını qiymətləndirirdi. Onların 
içərisindən gələcəkdə ən gözəl roman 
müəlliflərinin yetişəcəyinə inanırdı. Eyni 
zamanda gənc yazıçıların diqqət yetirə-
cəkləri keyfiyyəti də unutmurdu: “Gənc 
yazıçılar yadda saxlamalıdırlar ki, realist 
sənətdə təbiilik və səmimiyyət olmalıdır. 
Bu isə həyatı və insanları düzgün 
müşahidə etməklə  yaradıla bilər”2. 
İsmayıl Şıxlı gənc nasirlərin dili ilə 

bağlı maraqlı fikirlər irəli sürür, onların 
dil və üslub xüsusiyyətlərinə orijinal mü-
nasibət bildirir: “Bəzi gənc nasirlər əsərin 
dilini, yaxşılığını ürəyə toxunan sözlərin 
çoxluğunda görürlər. Bu, tamamilə yan-
lışdır. Dilin gözəlliyi, hər şeydən əvvəl, 
onun sadəliyi təbiiliyindədir. Xalq ifadə-
lərinin çox yerində işlədilməsindədir. Hər 
tipin xarakterinə, yaşına, sənətinə, uyğun 
fikir tərzini, ifadə formasını tapmaqdır”3. 

                                                 
1 Gənc nasirlər haqqında. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.196 
2 Yenə orada. s.204 
3 Yenə orada. s.203 

İsmayıl Şıxlı ədəbiyyatda müasirlik 
məsələsinə çox ciddi yanaşır, bədii nəsri-
mizin materialları əsasında inandırıcı və 
əsaslı müqayisələr aparır, qənaətləri hesa-
bına əsərlərin təhlilini verir. 

O, müasirlik problemi və onun bədii 
ədəbiyyatda inikasından bəhs edərkən üç 
başlıca cəhəti qeyd edir. Hadisələr üç cür 
münasibətin üzərində xüsusi olaraq 
dayanır. “Bu münasibətlərin biri hər şeyi 
təsdiq edərək qeyd – şərtsiz qəbul etmək, 
ətrafımızda baş verən hadisələrin ictimai 
və fəlsəfi mahiyyətini dərk etmədən, bu 
və ya digər məsələnin törəməsinə səbəb 
olan sosioloji amilləri araşdırmadan, 
onun nə kimi əxlaqi keyfiyyətlərlə bağlı 
olması ilə maraqlanmadan bütün məsə-
lələrlə razılaşmaqdan ibarətdir”1. İsmayıl 
Şıxlı bu cür həyat anlayışı üzərində yazı-
lan əsərləri əhəmiyyətsiz əsərlər hesab 
edir. Ona görə ki, belə “... əsərlərin mər-
kəzində dərin ictimai konfliktlər, xarak-
terlər toqquşması, psixoloji gərginliklərlə 
dolu olan səhnələr dayanmır. Yazıçının 
özü və qəhrəmanları müstəqil düşüncə 
qabiliyyətindən məhrum olduqlarına 

                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.322 

görə oxucuya heç nə vermir, hər şey səthi, 
hər şey ötəri təsvir edilir”1. 
İsmayıl Şıxlı hadisələrə ikinci münasi-

bəti hər şeyi şübhə altına almaq, hər şeyi 
inkar etməklə bağlayır. O yazır: “İkinci 
münasibət hər şeyi inkar etməkdən iba-
rətdir. Bu cür anlayışa malik olan yazı-
çılar (xoşbəxtlikdən belələri azdır və heç 
zaman ədəbi və ictimai fikrə təsir göstərə 
bilmir) aqnostizm silahını özlərinə qalxan 
edərək müasir həyatımızda baş verən 
bütün hadisələrə şübhə ilə yanaşırlar”2. 
Bütün dövrlərdə belələri olub və indi də 
vardır. Odur ki, İsmayıl Şıxlının bu 
münasibəti bütün zamanlar üçün özünü 
doğruldur. 
İsmayıl Şıxlı bədii ədəbiyyatda hadisə-

lərə üçüncü münasibəti – analitik müna-
sibəti ən doğru, düzgün münasibət sayır. 
O, analitik münasibətlə bağlı nəyi nəzər-
də tutduğunu aydın bir məntiqlə bildirir: 
“Analitik münasibət deyərkən nəyi nəzər-
də tuturam? Məlum bir həqiqətdir ki, 
yazıçı hər şeydən əvvəl vətəndaş olmalı-
dır. Həm də ehtiraslı, öz torpağına, öz 
ölkəsinə bağlı olan, onun taleyi ilə daim 
                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.322 
2 Yenə orada. s.322 

maraqlanan, daim narahatlıq keçirən, 
daim düşünən, daim çətinliklərdən çıxış 
yolu axtaran, qüsurlara qarşı amansız bir 
ehtirasla çarpışan, öz estetik amalı uğ-
runda vuruşarkən özünü belə unudan 
fədakar bir vətəndaş olmalıdır. Yazıçı 
həyatımızın inkişafına kömək etməlidir”1. 
Bu baxımdan o, Azərbaycan sovet nəsrinə 
nəzər salır və nəsrimizdə hadisələrə 
analitik münasibətin qabarıq şəkildə 
özünü göstərdiyini qeyd edir. Azərbay-
can sovet nəsrində nasirlərin bir çoxunun 
əsərlərində hadisələrin siyasi, psixoloji 
təhlilinin verildiyi, hadisələrin xarakteri 
və yaranma səbəblərinin düzgün müəy-
yənləşdirildiyi açıqlanır. İsmayıl Şıxlı 
fikrini əsaslandırmaq üçün İsa Hüsey-
novun “Yanar ürək” romanından, “Tütək 
səsi”, “Saz”, “Kollu Koxa”, “Quru budaq”, 
“Şəppəli” kimi povestlərindən spesifik 
süjet xəttini təhlilə cəlb edir, onun nəsri-
mizdə xeyli irəliləyişlər yaratdığını nailiy-
yət kimi qiymətləndirir. Eyni zamanda 
Fərman Kərimzadənin “Qarlı aşırım” 
əsərini Azərbaycan nəsrinin nailiyyətləri 
hesab edir. İsmayıl Şıxlının fikrincə, 

                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.322-323 

Fərman Kərimzadənin romanı (“Qarlı 
aşırım”) “... ehtiraslar və mürəkkəb xa-
rakterlər romanıdır. Bu əsərdə Abbasqu-
lubəy Şadlinski, Kərbəlayı İsmayıl, Qəmlo, 
Talıbov kimi bir – birinə bənzəməyən 
müxtəlif xarakterli, müxtəlif ehtiraslı 
surətlər yaradılmışdır. “Qarlı aşırım”ın 
üstün bir cəhəti də odur ki, buradakı 
surətlər hər cür sxematizm və şablondan 
uzaqdırlar. Müəllif çox ustalıqla ictimai 
səciyyə daşıyan hadisələri, ictimai xarak-
terləri milli xüsusiyyətlə bağlamışdır”1. 
İsmayıl Şıxlı “Qarlı aşırım” əsərindəki 

sinfi təbiətcə bir – birindən fərqlənən 
obrazlardakı milli cəhətləri elə dəqiq 
nəzərə alır ki, bununla milli xüsusiyyət-
lərin bütün məqamlarını aydın görmək 
olur. Bundan başqa, “Qarlı aşırım” roma-
nının bədii dəyərini artıran cəhətlərdən 
birinin milli koloritə malik olmasıdır. Bu 
barədə İsmayıl Şıxlı yazır: “Romanın 
bədii dəyərini artıran bədii cəhətlərindən 
biri təkrarolunmaz dərəcədə milli koloritə 
malik olmasıdır. Buradakı insanlar 
təpədən dırnağa qədər milli insanlardır. 
Kərbəlayı İsmayıl ən ağır dəqiqədə, Arazı 

                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980,  s.326 

keçmək istərkən hamilə gəlini apara 
bilməyəcəyini dərk edir və onu mərda-
nəlik və kişiliyinə arxayın olduğu düşmə-
ninə etibar edir. Qapısına gələn düşməni 
geri qaytarmamaq kimi cəngavərlik milli 
xüsusiyyətlə birləşdikdə nəhəng ehtiras 
yaranır, düşmənin də əzəmiliyinə valeh 
olursan. Bax budur Fərmanın əsərinin 
bədii siqlətini artıran cəhət!”1 
İsmayıl Şıxlı “Qarlı aşırım” romanı 

əsasında bir məsələyə də aydınlıq gətirir. 
Belə ki, müəllifin əsərinin qəhrəmanı və 
onu qəhrəman kimi təsdiq edən keyfiy-
yətlər. Bu məsələdə İsmayıl Şıxlı çox 
dəqiq və konkret şəkildə öz fikrini belə 
ifadə edir: “Onun (Fərman Kərimza-
dənin–B.X.) üstün bir cəhəti də budur ki, 
qəhrəmanı var. Mən bunu ona görə qeyd 
edirəm ki, bəzən romanın qəhrəmansız 
janra çevriləcəyi fikrinə təsadüf edirik. 
Mən isə qəhrəmansız romanı təsəv-
vürümdə canlandıra bilmirəm. Nəinki 
baş qəhrəmansız roman ola bilməz, heç 
qəhrəmansız nasir də ola bilməz. Bədbəxt 
o nasirdir ki, kitablarının sayı çoxdur, 
ancaq yadda qalan qəhrəmanı yoxdur!”2 
                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980,  . s.326 
2 Yenə orada. s.326-327 

İsmayıl Şıxlı ədəbiyyatda müasirlik 
məsələsinə mövqeyini bildirərkən müasir 
mövzular və tarixi mövzular məsələsinə 
də toxunur, burada yazıçının düzgün 
mövqe tutmasını, məsələyə həssas yanaş-
masını, prosesləri və hadisələri düzgün 
dərk etməsini bir axtarış kimi qiymət-
ləndirir. “Müasir məsələlərdən yazmaq 
tarixi mövzularda əsər yazmaqdan xeyli 
fərqlidir. Bu fərq birinci növbədə ondan 
ibarətdir ki, tarixi mövzulardan yazan 
yazıçı nisbətən tamamlanmış, artıq müəy-
yənləşmiş hadisələrdən bəhs edir, müasir 
mövzudan yazan yazıçı isə hələ davam 
etməkdə olan prosesləri qələmə alır. Bu 
prosesin düzgün bədii inikasını vermək 
yazıçıdan uzaqgörənlik və həssaslıq tələb 
edir”1. Müasir mövzulara münasibətdə 
müasirliyin çətin olduğunu bilir və bu 
bildiyini həssaslıqla ifadə edir: “Müasir 
mövzuda nəsr əsərləri yazmaq geoloji 
axtarışlara bənzəyir. Burada büdrəmələr 
da ola bilər, qazılan quyu neft verməyə 
də bilər. Buna görə axtarışı dayandırmaq 
olmaz. Çünki müasirlik həmişə yeni 
axtarışlarla vəhdətdə olmuşdur”2. 
                                                 
1 Ədəbiyyatda müasirlik. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980,  s.327 
2 Yenə orada. s.327 

İsmayıl Şıxlı ürəklərə yol tapmaq üçün, 
oxucuların məhəbbətini qazanmaq üçün 
yaxşı yazmağı, məhz yaxşı yazmağı əsas 
məsələlərdən biri hesab edir. Bunun üçün 
yazıçı, şair müdrik olmalı, üzaqgörənliklə 
hadisələri qələmə almalıdır. O, oxuculara 
təqdim edəcəyi əsərin məsuliyyətini 
dərindən dərk etməli, hadisələrə analitik 
münasibətlə yanaşmalı, beyinlərə, ürək-
lərə təsir edə biləcək bütün imkan və 
vasitələrdən istifadə etməlidir. Ona görə 
də şair, yazıçı özünü tapana qədər axta-
rışda olmalıdır. O, özünü şeirdə, yaxud 
da nəsrdə tapa bilmirsə, onda oxucuların 
hissi ilə oynayacaq, onların tələbləri ilə 
ayaqlaşa bilməyəcəkdir. 
İsmayıl Şıxlı adətən gəncliyin ədəbiy-

yata gəlişində şeirə marağın üstün oldu-
ğunu qeyd edir. O yazır: “Adətən insan, 
gənclik illərində qəlbində doğan duyğu-
ları poetik vasitələrlə ifadə etməyə çalışır. 
O hər yerdə və hər hadisədə şeriyyət 
axtarır. Bu təbiidir. Çünki əslində gənclik 
özü şeriyyət deməkdir. Lakin bu həyati 
şeiriyyəti poetik vüsətlə vermək üçün 
təbii və böyük istedad lazımdır. Həyatın 
şeiriyyətini nəsrlə də vermək mümkün-
dür, nəzmlə də. Lakin bir şərtlə: istedad 

təbii olmalıdır. Qafiyə kasadlığı çəkməklə, 
fikir yoxsulluğunun əlində həlak olmaqla 
yaxşı əsər yazmaq olmaz. Necə deyərlər, 
şair olmaq üçün şeir yazmaq, nasir olmaq 
xatirinə kağız qaralamaq boş zəhmətdir”1. 
İsmayıl Şıxlı şeir və nəsr əsəri yazma-

ğın mahiyyətində hansı dəyərləri ölçüyə 
çevirməyin vacibliyini nəzərə çatdırmaq 
üçün özünün həyat yolundan, sənət 
yolundan nümunələr gətirməyə üstünlük 
verir, bununla da qarşı tərəflə münasibət-
də səmimi bir körpü yaradır. Belə ki, 
İsmayıl Şıxlı əvvəlcə şeirə maraq göstərdi-
yini, sonra isə bu ötəri həvəsin ötüb keç-
diyini, nəsrin imkanlarının geniş oldu-
ğunu dərk edərək nasir olmağa çalış-
dığını və bununla da düz yol seçdiyini 
qeyd edir2. 
İsmayıl Şıxlı sənətdə zahiri cəhəti 

axtarmağı acizlik saymış, yazıçının, şairin, 
sənətkarın uğur qazanmasında məsuliy-
yət hissini meyar hesab etmişdir. Həyat 
yolu, sənətkar yolu, eləcə də niyyəti düz-
gün olduğu üçün çəkinmədən özü - 
özünü təhlilə cəlb edərək yazmışdır: “Ha-
disənin daxili dramatizmini açmaqda 
                                                 
1 Ürəklərə yol tapmalı. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.351 
2 Yenə orada. s.351 

çətinlik çəkdiyimə görə təsiredici ifadələr, 
“şairanə” sözlər axtarmışam. Əlbəttə, bu 
zəiflik əlamətidir. Mən bu qənaətə gəlmi-
şəm ki, sənətdə zahiri effekt axtarmaq 
ancaq acizlik əlamətidir. Mən hər hansı 
bir sənəti seçərkən, hər hansı bir peşəyə 
sahiblənərkən insanlarda məsuliyyət his-
sinin güclü olmasını əsas meyar kimi qə-
bul etməyi vacib bilirəm. Yaradıcılıq 
aləminin adamlarında isə bu məsuliyyət 
hissi birə - on qat güclü olmalıdır”1. 

Yazıçı əsəri, şair şeiri təkbaşına yazır, 
ancaq bu yazılanlar ümumxalqın malı 
olması üçün müxtəlif proseslərdən üzüağ 
çıxmalıdır. Belə ki, şair, yazıçı yazdıqla-
rını dəfələrlə ölçüb - biçməlidir. Böyük 
məsuliyyət hissi ilə yanaşaraq yazdıq-
larının üzərində dəfələrlə işləməlidir. 
Yazılmış əsər üzərində bütün işlər çapa 
qədər görülüb qurtarmalıdır. Bu mənada 
İsmayıl Şıxlı nəyi təqdir etdiyini, nəyi 
inkar etdiyini çox dəqiq və dürüst bil-
məklə yanaşı, onu dəqiq və dürüst şəkil-
də təqdim etməyi də ustalıqla bacarır. 
Fikir verək: “Yazıçı müdrik olmağa çalış-
malıdır. Oxucular onun fikir ziyasından 

                                                 
1 Ürəklərə yol tapmalı. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980,. s.351 

azacıq da olsa işıqlanmaq istəyirlər. Onlar 
yazıçıya ideal fikirlər carçısı kimi baxırlar, 
məhz buna görə də yazıçı hər sözünə, hər 
əsərinə, hər hərəkətinə böyük məsuliyyət 
hissi ilə baxmalıdır. O, əsərini oxuculara 
təqdim edənə qədər onun üzərində dönə-
dönə işləməlidir” 1 . Yaxud: “Mən əsəri 
oxuculara təqdim edildikdən sonra onu 
dönə - dönə işləməyin, yeni – yeni va-
riantlar yazmağın əleyhinəyəm. Bütün bu 
proseslər mümkün qədər çapa qədər baş 
verməlidir”2. 
İsmayıl Şıxlı istedadlı gənclərin yara-

dıcılığı ilə bağlı maraqlı fikir söyləyir, 
məsləhətlər verir. Bununla bir növ 
ədəbiyyata gələn istedadlı gəncləri mə-
suliyyətli olmağa çağırır, eyni zamanda 
onların yaxşı əsər nümunələri yarat-
masını müqəddəs borc kimi nəzərlərinə 
çatdırır. İsmayıl Şıxlının gənc istedadlara 
verdiyi məsləhətlərin tezisi bunlardır: “... 
mən gənclərə məsləhət görərdim ki, hə-
mişə yaxşı nümunələri əsas götürsünlər”3, 
“Gənc yazıçılar ilk növbədə onların əsas 
silahı olacaq dili mükəmməl öyrənmə-

                                                 
1 Ürəklərə yol tapmalı. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.352 
2 Yenə orada. s.352 
3 Yenə orada. s.353 

lidirlər. Bizim Azərbaycan dilinin zəngin 
poetik imkanlarından istifadə etməlidirlər. 
Sadəliklə adiliyi seçə bilməlidirlər. Elə 
ifadələr tapmalıdırlar ki, hər sözün özün-
də belə daxili dramatizm olsun. Ancaq 
çox vaxt dilin adi axınını duymayan, 
qrammatik qaydaları belə bilməyən 
adamların roman və povestlərinə rast gə-
lirik. Bəzən belə hallar da olur ki, hər şey 
yerindədir, ancaq əsərin emosional təsir 
gücü hiss edilmir. Kəlmələr ölü olur”1.  
İsmayıl Şıxlı axtarışda olan və bu 

yolda narahatlıq hissindən məhrum olan 
gənc istedadlara da yol göstərir. Təkcə 
istedadına arxayın olmaqla yazıb yarat-
mağı məqbul saymır. Belə hesab edir ki, 
təkcə istedadına arxayın olanlar “müasir 
tələblərlə ayaqlaşa bilməz”2. 
İsmayıl Şıxlı yazılan bədii əsərlərin bir 

qüsurunu da təhkiyəçilik ilə bağlayır, təh-
kiyəçiliyin hadisələrin dramatik təsvirini, 
psixoloji vəziyyətləri göstərməməsini, 
xarakterlərin açılmaq imkanını məhdud-
laşdırmasını vacib bir fikir kimi söyləyir. 
Yalnız sözə yox, həm də təsvirə, məhz 
təsvir vasitəsilə qəhrəmanın özünəməx-
                                                 
1 Ürəklərə yol tapmalı. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.353 
2 Yenə orada. s.353 

sus keyfiyyətlərinin açılmasına üstünlük 
verir. İsmayıl Şıxlı yazır: “Əgər qəhrə-
manın qoçaqdırsa, sözlə yox, təsvirlə 
göstərməlisən. Belə olduqda hadisələr də, 
insanlar da canlı çıxacaq və emosional 
təsir gücü çox olacaq”1.  
İsmayıl Şıxlı ədəbi mühitə həssas mü-

nasibət bəsləyən ədib kimi ayrı – ayrı ya-
zıçı və şairlər barədə fikirlər söyləyir, bir 
növ ədəbiyyatın real vəziyyətini təhlil et-
məyə çalışır. Məsələn, o, Məmməd Aranlı 
barədə oxucuda təsəvvür yaratmaq üçün 
bütün imkanlardan istifadə edir, ömrü az 
olan, lakin ömrünün hər ilini, ayını, 
gününü mənalı yaşayan Məmməd Aranlı 
barədə yazır: “Biz bir məktəbdə oxuyur-
duq. Hər ikimiz V.İ.Lenin adına APİ-nin 
(indiki ADPU-nun – B.X.) ədəbiyyat 
fakültəsinin tələbəsiydik. Məmməd Aran-
lı məndən bir kurs aşağı idi. Mən onun 
özü ilə tanış olmazdan xeyli əvvəl qəzet 
və jurnallarda çıxan şeirlərini oxumuş-
dum. Məmməd Aranlı hələ Bakı Pedaqoji 
məktəbində oxuyarkən şeirlər yazırdı. O 
vaxt o özünə təxəllüs götürməmişdi. 
Əsərlərinin altından “Ağazadə Məm-

                                                 
1 Ürəklərə yol tapmalı. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980,. s.353 

məd” deyə imza atırdı. 1938-ci ildə, ali 
məktəbə daxil olduqdan sonra isə Məm-
mədin nəsrə həvəsi çoxaldı. Onun heka-
yələri çap olundu. Özünə “Aranlı” təxəl-
lüsü götürdü”1. 
İsmayıl Şıxlı Məmməd Aranlı barədə 

elə səmimiyyət, geniş ürək və səxavət 
göstərərək bəhs edir ki, oxucu bununla 
İsmayıl Şıxlının böyüklüyünə hörmət və 
ehtiram bəsləməli olur. Ədəbiyyat, ədəbi 
mühit də səxavəti və xeyirxahlığı tələb 
edir. Ancaq səxavət və xeyirxahlıq həd-
dində, lazımi səviyyəsində olmalıdır. O, 
nə həddindən artıq olmamalıdır, nə də 
həddindən aşağı olmamalıdır. Hər ikisi 
obyektivliyə kölgə salır, ədəbiyyatın və 
ədəbi mühitin ziyanına işləyir. Bu 
mənada İsmayıl Şıxlının Məmməd Aranlı 
barədə səxavətli və xeyirxah fikirləri öz 
həddində, lazımi səviyyəsində olduğun-
dan obyektiv səslənir, bu fikirləri oxuya-
nın hər birinin qəlbinə yol tapır. Fikir 
verək: “ O vaxt mən də (İsmayıl Şıxlı – 
B.X.) arabir şeir və hekayələr yazırdım. 
Lakin meydana çıxmağa qorxurdum. 
Məmməd Aranlı isə məşhur idi, bilmirsən 

                                                 
1 Məmməd Aranlı. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.48 

gənc şairlərin azlığından idi, yoxsa o 
zaman şair olmaq istəyənlərin özlərini 
nümunəvi aparmalarından idi, nədənsə, 
tələbələr gənc şairləri çox sevirdilər. Öz 
şair – tələbə yoldaşlarının yelinə uçur-
dular. Tənəffüslərdə institutun foyesində 
gəzişərkən hamı gizlicə onlara baxırdı. 
Onlarla yaxından tanış olmaq, bir – iki 
kəlmə söhbət etmək çoxumuzun arzusu 
idi. Yaxşı yadımdadır, o zaman APİ-nin 
(indiki ADPU-nun – B.X.) böyük bir şair 
dəstəsi var idi. Böyükağa Qasımzadə, 
Tələt Əyyubov, Zeynal Cabbarzadə, Ən-
vər Əlibəyli, Həsən Qasımov, Nazim 
Sultanov, Teymur Əhmədli, Mirrəhim 
Ələsgərli, Sona Məmmədova qəzet və jur-
nallarda tez – tez çıxış edirdilər. Məmməd 
Aranlı da onların sırasında idi”1.  
İsmayıl Şıxlı Məmməd Aranlının 1937- 

1940-cı illərdə yazdığı “Fırtına”, “Sevgi”, 
“Baş tutmadı”, “Görüş”, “Son görüş”, 
“Aşığın dərdi”, “İzabella” adlı hekayə-
lərini təhlil edir, onun kəskin süjet qur-
mağa qadir olduğunu söyləyir, qəhrə-
manlarının arzu, istək və məslək uğrunda 
psixoloji vəziyyətlərinin bütün məqam-

                                                 
1 Məmməd Aranlı. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.48 

larını təsvir etmək qabiliyyətinə malik 
olduğunu qeyd edir. “Məmməd Aranlı 
yaradıcılığa başladığı andan günün ak-
tual məsələləri ilə maraqlanmışdır. Onun 
mövzuları  və təsvir etdiyi surətlər rənga-
rəng idi”1. 
İsmayıl Şıxlı həyat hadisələrini çox gö-

zəl, müasir tələblərə uyğun təsvir etməyi 
bacaran Əbülhəsənin ədəbi fəaliyyətini 
yüksək qiymətləndirir. Onu mövzular 
axtarışının “ilk təşəbbüskarı” hesab edir. 
İstər mövzu, istərsə də ədəbi mühitdəki 
rolu baxımından onu təzə iz salan, çığır 
salan, özünəməxsus yolu olan sənətkar 
kimi qiymətləndirir. İsmayıl Şıxlıya görə, 
Əbülhəsən gördüyü, müşahidə etdiyi 
adamların surətini yaradarkən, məharətlə 
ümumiləşdirmələr aparır, mürəkkəb mə-
sələləri, ziddiyyətli xarakterləri, ictimai 
problemləri, psixoloji sarsıntıları ustalıqla 
verməyi, təsvir etməyi bacaran nasir kimi 
xarakterizə olunur. Əbülhəsənin “Yoxuş-
lar”, “Dünya qopur”, “Dostluq qalası”, 
“Tamaşa qarının nəvələri” əsərlərini nəs-
rimizin nailiyyətləri hesab edir. Hətta bu 
əsərlərin çoxunu birnəfəsə oxuduğunu 

                                                 
1 Məmməd Aranlı. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.49 

etiraf edir. Məsələn, “Tamaşa qarının nə-
vələri” əsəri. Bu əsəri birnəfəsə oxumağa 
vadar edər nədir? Əlbəttə ki, bəzi vali-
deynlərin kölgə kimi övladlarının arxa-
sınca sürünməsi, qapılar döyməsi, zorla 
onları irəliyə itələməsi. Təkcə bumu? Yox. 
Həm də bəzi valideynlərin övladlarının 
zehni və mənəvi zənginliyinə çalışmama-
sı, müxtəlif yollarla, oğru – doğru yolla 
əldə etdikləri pulları onların cibinə dol-
durmaları və bununla da övladlarını şi-
kəst etmələri, tərbiyələrini pozmaları, mə-
nəvi cəhətdən müflis etmələri və s. Bax bu 
cür təhlükələr bütün zamanlarda cəmiy-
yətin problemi olmuşdur. Odur ki, Əbül-
həsənin yazıçı duyumuna söz ola bilməz. 
Bu mənada İsmayıl Şıxlı Əbülhəsənin 
yazdıqlarına, o cümlədən “Tamaşa qarı-
nın nəvələri” əsərinə olan rəğbətini gizlət-
mir. Birnəfəsə “Azərbaycan” jurnalından 
oxuduğu “Tamaşa qarının nəvələri” əsəri 
barədə öz sevincini gecədən xeyli keçmə-
sinə baxmayaraq İsa Hüseynovla bölüşür. 
İsmayıl Şıxlı yazır: “Yazıçı (Əbülhəsən – 
B.X.) hadisələri necə düzgün həll edirdi, 
bu əsəri necə də vaxtında yazmışdı! O 
yenə də hamını qabaqlamışdı. 

Sevincimi kiminləsə bölüşmək ehti-
yacı duydum. Dəstəyi götürüb İsa Hüsey-
novun nömrəsini yığdım. 

- İsa, Tamaşa qarını oxumusanmı? 
- Yenicə qurtarmışam. Sevindiyim-

dən söz tapa bilmirəm. 
- Geyin, gedək. 
Yarım saatdan sonra qapının zəngini 

basdıq. Əbülhəsən ev paltarında qarşımı-
za çıxdı. Çox təəccübləndi. Gözlənilmə-
dən, vaxtsız gələn qonaqların məqsədini 
aydınlaşdırmaq istədi. 

- Sizə öz minnətdarlığımızı bildir-
məyə gəlmişik. 

- Nə münasibətlə? 
- Təzə əsərinizə görə. 
- O gülümsədi. İçəri keçdik. 
- Yoldaşın nailiyyətinə sevinməmək 

olmaz. 
- Çox təəssüf ki, bu hisslər indi bir 

az korlaşıb. 
Söhbətimiz uzun çəkdi. Biz Əbülhəsən 

müəllimgildən çıxanda küçədə heç kəs 
yox idi...”1. 
İsmayıl Şıxlını hansı ədibin yara-

dıcılığı özünə cəlb edirsə, onu tərəddüd 

                                                 
1 Məmməd Aranlı. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980,. s.65 

etmədən təhlil edir, məsələlərin təhlilinə 
ürəkdən yanaşır, mövqeyini dürüst şəkil-
də ortalığa qoyur, izahları və qeydləri isə 
məntiqli görünür. O, Mehdi Hüseyni 
“böyük fikir və amal uğrunda vuruşan, 
həmişə nəhəng ehtiraslı, mürəkkəb səciy-
yəli, yenilməz müsbət insan surəti yarat-
mağa çalışan sənətkar”, dərin nəzəri 
biliyə malik, həmişə ədəbi mübarizələrin 
mərkəzində dayanan, sovet ədəbiyyatının 
məfkurə saflığı uğrunda yalnız nasir kimi 
deyil, həm də mübariz bir nəzəriyyəçi 
kimi vuruşan geniş əhatəli bir sənətkar”1 
hesab edir. Hər şeydən əvvəl İsmayıl Şıxlı 
Mehdi Hüseynin həm özünə, həm də 
əsərlərinə dərindən bələd olan bir qələm 
əhli idi. Ona görə də İsmayıl Şıxlının istər 
1966-ci ildə yazdığı “Mehdi Hüseyn” 
məqaləsində, istərsə də 1967-ci ildə yaz-
dığı “Qranit kimi sərt” xatirə yazısında 
Mehdi Hüseynlə bağlı hər bir söz, hər bir 
sətir, hər bir cümlə səmimi və təbiidir. 
Onu son mənzilə yola salan zaman 
keçirdikləri hisslər də, bu barədə yazdıq-
ları da, eləcə də Mehdi Hüseynin yaradı-
cılığı barədə yazdıqları da. “Biz əklillərlə 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.260 

dolu olan maşında, tabutun yanında 
(Mehdi Hüseynin tabutu – B.X.) otur-
muşduq. Onunla axırıncı dəfə yoldaşlıq 
edirdik. Zehnimiz bizə deyirdi ki, Mehdi 
Hüseyn artıq yoxdur, amma hisslərimiz 
ona bağlı idi. İnana bilmirdik. İnanmaq 
istəmirdik. İnanmaq çətin idi! 
İsa Hüseynov tabutun baş tərəfində 

mənimlə üzbəüz oturmuşdu. Dirsəklərini 
dizinə, çənəsini isə əllərinə söykəmişdi. 
Barmaqlarının arasındakı papiros müştü-
yə qədər yanmışdı. O bundan xəbərsiz idi. 
Elə bil beli də azacıq əyilmişdi. Onu hələ 
belə məhzun görməmişdim. Hətta atası 
faciəli şəkildə həlak olanda da toxtaqlı-
ğını itirməmişdi. 

Artıq son mənzilə yaxınlaşırdıq. Fəxri 
xiyabanın girəcəyinə çatanda hələ torpağı 
tamam yapıxmamış qəbrin baş tərəfində-
ki şəkil nəzərimizə çarpdı. Səməd Vurğun 
idi. O bizə baxırdı. Gülümsər gözlərində 
gizli bir kədər duyulurdu. Hiss olunurdu 
ki, ürəyi qubarlıdır. Baxışları isə dostunu 
danlayır ki, “Axı mən tələsdim, əlli ya-
şında dünyadan köçdüm, bəs sən nə tez 
gəldin?” 

Deyirlər, biz məclisdə Üzeyir Hacıbə-
yov Müslüm Maqomayevin şərəfinə sağ-

lıq deyib. O deyib ki, mən Qoriyə, semi-
nariyaya oxumağa getdim, dalımca gəl-
din. Mən musiqiyə həvəs göstərdim, da-
lımca gəldin. Mən Terequlovun qızını al-
dım, dalımca gəldin, bacanaq olduq. Mən 
opera yazdım, dalımca gəldin, yaxşı elə-
din. Amma bir xahişim var. Mən öləndə 
dalımca gəlmə!”1 

Mehdi Hüseynin dəfn mərasimi ilə 
bağlı onun keçirdiyi hissləri bundan artıq, 
bundan təsirli, bundan emosional, bun-
dan güclü necə ifadə etmək olardı. 
İsmayıl Şıxlı Mehdi Hüseynin bütün 

həyat və yaradıcılıq yolunu təhlil edir. 
Onun ilk hekayələrindən – “Qoyun qır-
xını” (1927), 1930-cu ildə çap etdirdiyi 
“Xavər”, “Bahar suları” adlı hekayələr 
kitabından, 1931-1935-ci illərdə yazdığı üç 
hissədən ibarət “Daşqın” romanından, 
1935-ci ildə yazdığı “Kin” povestindən, 
1937-1938-ci illərdə yazdığı “Tərlan” ro-
manından və “Şair” kino – dramından, 
tarixi mövzuda 1939-1940-cı illərdə 
yazdığı “Komissar” povestindən və “Ni-
zami” dramından, 1942-ci ildə yazdığı 
“Odlu qılınc”, “Çiçəklər”, “Dost”, “Qanlı 

                                                 
1 Qranit kimi sərt.-  İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, .6-7 

sular”, “Satqın”, “Vüsal”, “Moskva” və s. 
kimi hekayə və oçerklərindən, 1943-1944-
cü illərdə yazdığı “Cavanşir” adlı tarixi 
pyesindən, 1944-cü ildə yazdığı “Fəryad” 
pyesindən, 1947-1948-ci illərdə yazdığı 
“Abşeron” romanından, bu romanın da-
vamı olaraq 1954-1958-ci illərdə yazdığı 
“Qara daşlar” romanından, 1949-1952-ci 
illərdə yazdığı “Səhər” romanından bəhs 
edir və onların hər birinin bədii cəhətdən 
dolğun əsərlər olduğunu məharətlə xa-
rakterizə etmiş, müəllifin hər uğuruna və 
nailiyyətinə sevinmişdir. 
İsmayıl Şıxlı Mehdi Hüseynin yaradı-

cılığının müəyyən bir hissəsinin ədəbi 
tənqidlə bağlı olduğunu nəzər alır və bu 
cəhətdən də onun yaradıcılığının böyük 
əhəmiyyətə malik olduğunu söyləyir. İs-
mayıl Şıxlı yazır: “Mehdi Hüseynin tən-
qidi də, bədii yaradıcılığı kimi həm əhatə 
etdiyi mövzu, həm də poetikası baxımın-
dan rəngarəngdir. Belə ki, o bir neçə 
ədəbi janrda əsər yazdığı kimi, tənqidin 
də müxtəlif sahələrinə əl atmışdır. Biz 
onun tənqidi əsərləri içərisində ədəbiyyat 
tarixinə, müasir ədəbi məsələlərə, teatr 
tənqidinə, aktyor sənəti haqqında mülahi-

zələrə, rus və dünya ədəbiyyatı barədə 
çox qiymətli fikirlərə rast gəlirik”1. 
İsmayıl Şıxlı Mehdi Hüseynin bir 

münəqqid və ədəbiyyatşünas kimi söylə-
diyi fikirləri iki yerə ayırır: birincisi, 
münaqişələr dövründə (1937-ci ilə qədər) 
söylənilən fikirlər, ikincisi, münaqişələr-
dən sonrakı dövrdə yaranan ədəbi – 
tənqidi mülahizələr2. Onun hər iki dövrdə 
yazdığı ədəbi – tənqidi məqalələri barədə 
düzgün mövqeyini bildirməklə yanaşı, 
ayrı – ayrı yazıçılar barədə yanlış mülahi-
zələrini də diqqətdən qaçırmır. Ədəbi 
münaqişələr dövründə M.Hüseynin yaz-
dığı ədəbi – tənqidi məqalələr müxtəlif 
məfkurə və fikirlərin çarpışması dövrünə 
təsadüf edir. Bu dövrdə kəskin konfliktlər 
özünü göstərir. İsmayıl Şıxlının fikrincə 
desək “Bu dövrdə “proletar ədəbiyyatı 
necə olmalıdır?”, “hansı əsaslarla inkişaf 
etməlidir?”, “keçmiş klassik irsə nə cür 
münasibət bəsləmək lazımdır?” kimi su-
allar bütün ədəbi ictimaiyyəti məşğul 
edirdi” 3 . Məhz belə bir dövrdə Mehdi 
Hüseyn onlarla məqaləsini və 1931-ci ildə 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.285 
2 Yenə orada. s.285 
3 Yenə orada. s.286 

“Ədəbi döyüşlər” kitabını yazmışdır. Bu 
məqalələrində və kitabında onun əsas 
məqsədi “proletar yazıçılarının ədəbiy-
yata gətirdiyi yeni adamları müdafiə 
etmək idi. Bu yeni insanlar fəhlələr, kən-
dlilər və sovet ziyalıları idi. Burjua ideolo-
qları belə adamların ədəbiyyata gətirilmə-
sini itsəmirdilər” 1 . Tarixi təcrübə bu 
dövrün ədəbiyyatına müxtəlif müna-
sibətləri üzə çıxardı. Bəziləri bu dövrün 
ədəbiyyatını inkar etməyə çalışdı, bəziləri 
müəyyən yanlış məqamları tənqid etdilər, 
bəziləri isə bu dövrün ədəbiyyatını inkar 
etməyə çalışdı, bəziləri müəyyən yanlış 
məqamları tənqid etdilər, bəziləri isə bu 
dövrü ədəbiyyat tarixinin bir mərhələsi 
kimi qəbul etdilər. Hər halda bu fikir və 
mövqe sahiblərinin məntiqi bir yana 
qalsın, bizcə, ədəbiyyat yeniliyə can atırsa, 
köhnəliklə vuruşursa, onda ədəbiyyatın 
bu işinə əngəl törətmək olmaz. Bu mə-
nada Mehdi Hüseynin “Ədəbi döyüş-
ləri”ni də düzgün qəbul etməli oluruq.  
İsmayıl Şıxlıya görə Mehdi Hüseynin 

ədəbi – tənqidi görüşlərinin ikinci mərhə-
ləsi, dövrü 1938-ci ildən sonrakı fəaliyyəti 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.286 

ilə bağlıdır. Bu dövrdəki fəaliyyətində 
Mehdi Hüseynin tənqidçidən nə tələb 
etdiyini İsmayıl Şıxlı bir sistem halında 
təqdim edir. Məsələn, “Tənqid aydın və 
obyektiv olmalıdır. Çünki tənqidin məq-
sədi ədəbi inkişafımızda olan ayrı – ayrı 
qüsurları göstərib islah etməkdir” 1 . Ya-
xud: “Ən gözəl bədii əsər, həyatı tam 
mənası ilə dürüst göstərən əsərdir. Bu 
səbəbə görə də tənqidçi həyatla bədii 
əsəri tutuşdurub qiymətləndirməlidir” 2 . 
Bundan başqa, Mehdi Hüseynin tənqidin 
qərəzsiz olması barədə söylədiyi fikir də 
İsmayıl Şıxlıya görə, meyardır: “Əsasən 
haqsız və yanlış tənqidlər belə (əgər onun 
müəllifi müqəddəs bir qayə üçün çarpışır-
sa) ədəbi inkişafa mane ola bilməz. Əksi-
nə, bəzən bu tənqidlər müəllifi – drama-
turqu yeni – yeni fikirlər ətrafında müəy-
yən tədqiqlər aparmağa məcbur edir. 
Burasını da unutmamalıdır ki, ən istedad-
lı yazıçıları belə riyakar təriflər öldürə 
bilər. Əgər o gəncsə onu inkişafdan sax-
laya bilər”3. 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.287 
2 Yenə orada. s.287 
3 Yenə orada. s.287 

İsmayıl Şıxlı Mehdi Hüseynin ədəbi – 
tənqidində qiymətləndirdiyi bir cəhət də 
tənqiddə aydınlığın olmasıdır. Odur ki, 
Mehdi Hüseynin tənqiddən tələb etdiyi 
aydınlıq belədir: “Əgər tənqidin özü də 
izaha möhtac olsa, oxucuda təəccüb oyat-
sa və bir sıra yeni sualların çıxmasına sə-
bəb olsa o heç vaxt xalqın qabaqcıl 
hissəsinin rəyini ifadə edə bilməz”1. 
İsmayıl Şıxlı Mehdi Hüseyni ədəbiy-

yatda realizmi ciddi müdafiə edən, mü-
cərrəd romantik meyllərin əleyhinə olan, 
sosialist realizmi üslubunda əsər yazan 
sovet yazıçılarının hər birində özünəməx-
sus ifadə tərzinin və təsvir vasitələrinin 
olmasını zəruri hesab edən bir tənqidçi 
kimi xarakterizə edir2. 
İsmayıl Şıxlı Mehdi Hüseynin klassik-

lərimiz barədə söylədiyi qiymətli fikirləri 
əhəmiyyətli hesab edir. Mehdi Hüseynin 
söylədiyi bu fikri: “Əski ədəbiyyatı, klas-
sik ədəbi irsi öyrənmək lazımdır. Lakin 
yeni ədəbiyyat yaratmaq üçün!.. Bizim 
üçün əski, klassik ədəbiyyat artıq məqsəd 
deyil, vasitədir”3. 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.287 
2 Yenə orada. s. 288-289 
3 Yenə orada. s. 291 

İsmayıl Şıxlı Mehdi Hüseynin fəaliy-
yətinin – elmi, tənqidi, ictimai, bədii 
fəaliyyətinin bütün xüsusiyyətlərini ümu-
miləşdirərək yazır: “Hərtərəfli biliyə və 
geniş əhatəli yaradıcılığa malik olan 
Mehdi Hüseyn ədəbiyyatımızın ən məh-
suldar və mübariz sənətkarlarından biri-
dir. Onun bütün elmi, tənqidi fəaliyyəti, 
ictimai xidmətləri və bədii yaradıcılığı 
Azərbaycan sovet ədəbiyyatının təşək-
külü və inkişafı ilə elə bağlıdır ki, onsuz 
bu ədəbiyyatı təsəvvür etmək qeyri – 
mümkündür”1. 
İsmayıl Şıxlı Səməd Vurğunun ədəbiy-

yatımızdakı mövqeyindən, fəaliyyətindən 
və xidmətindən bəhs edərək “Səməd 
Vurğun yenə sıramızdadır” qənaətinin 
yüksək elmi – nəzəri səviyyədə açımını 
edir. Bu zaman Səməd Vurğunu və onun 
yaradıcılığını müxtəlif istiqamətdə açıqla-
yır, bu böyük insanın həqiqi qiymətini 
verməyə çalışır. O, yazır: “Hər hansı 
sənətkarın poetik qüdrətinin həqiqi qiy-
mətini zaman verir. Aradan illər keçdikcə 
ona qarşı bəslənən subyektiv münasi-
bətlər azalır, əleyhdarlar və tərəfdarlar 

                                                 
1 Mehdi Hüseyn. – İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s. 293 

sıradan çıxır, həyata yeni gələn obyektiv 
nəsil hər kəsi öz ləyaqətinə görə qiymət-
ləndirir. Zamanın bu sınağından çıxmaq 
isə çox çətindir. Elə sənətkar olur ki, sağlı-
ğında şan – şöhrət qazansa da sonradan 
unudulur, eləsi də olur ki, əksinə, həqiqi 
qiymətini sonradan alır. Lakin başqa bir 
qrup poetik istedadlar da var ki, onlar 
həmişə ədəbiyyatın bayraqdarı olaraq qa-
lırlar. Sevimli xalq şairimiz Səməd Vur-
ğun məhz həmişə bayraqdar olan və qəlb-
lərdə yaşayan ölməz sənətkarlardandır”1. 

Səməd Vurğunu illər bizdən uzaqlaş-
dırdıqca, o daha da bizə yaxınlaşır. Hələ 
onu da deyək ki, ictimai – siyasi həyatda 
çoxlu dəyişikliklərin olmasına baxmaya-
raq Səməd Vurğunun Azərbaycan ədə-
biyyatında öz yeri var. O, ədəbiyyat tari-
ximizdə, şeir tariximizdə elə bir istedad-
dır ki, onsuz Azərbaycan ədəbiyyatını 
təsəvvür etmək olmaz. O, söznən rəsm 
çəkən, söznən çələng toxuyan sənətkardır. 
Onun sözü oynatmaq qabiliyyəti Azər-
baycan dilinin imkanlarının, məhz poetik 
imkanlarının üzə çıxmasında, dilimizin 
sevilməsində, dilimizin ruhunun və fəlsə-

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.293 

fəsinin açılmasında müqayisəsiz və əvəz-
sizdir. Hətta ona qarşı yönəlmiş qərəzli 
münasibətlər, hədyanlar onun daha yaxşı 
tanınmasına imkan yaradır. Belə ki, 
Səməd Vurğun bütün zamanlarda oxun-
malı və təhlil olunmalıdır. Səməd Vurğun 
bütün zamanların oxucusunun imtaha-
nından, obyektiv tənqidin təhlilindən 
üzüağ çıxmağa hazır olan sənətkardır. 
Onun “Zamanın bayraqdarı” poemasın-
dakı ikicə misra:   

“İllər gəlib keçir ömürdən, illər. 
İllər görməmişik bu illər kimi” 

bir çox mətləblərdən xəbər verir, ya-
zıldığı tarixi dövrün özünü ittiham edir. 
Səməd Vurğun sovet ideologiyasının 
tüğyan etdiyi bir vaxtda bundan artıq nə 
deyə bilərdi?! Yeri gəlmişkən onu da 
qeyd edək ki, tarixi şəxsiyyətlərə, ədiblərə, 
lap elə tarixin özünə qiymət verərkən 
təkcə bu günün nöqteyi-nəzərindən ya-
naşmaq düzgün deyil, bu, yanlış nəti-
cələrə gətirib çıxarır.  
İsmayıl Şıxlı Səməd Vurğunu bizə sev-

dirən və onu illər keçməsinə baxmayaraq 
bizə yaxınlaşdıran cəhətlərin məhvərində 
nəyin dayandığını aydınlaşdırmağa çalı-
şır. O yazır: “Mən bunu, hər şeydən əvvəl, 

onun (Səməd Vurğunun – B.X.) böyük 
ideallar və amallar şairi olması ilə izah 
edirəm. Səməd Vurğun bütün həyatı və 
yaradıcılığı boyu böyük məslək eşqi ilə 
yaşayıb yaratmışdır. Onun poetik talantı 
həmişə məhdudiyyətdən, xırda və cılız 
hisslərdən, ötəri və keçici şöhrət axtarış-
larından uzaq olmuşdur. Səməd Vurğun 
elə bir amala xidmət etmişdir ki, bu amal 
bəşərin gələcəyi ilə bağlı olmuşdur”1. 
Böyük ideallar, amallar uğrunda o kəslər 
vuruşur ki, onların həyatı da, fəaliyyəti 
də zamanın, dövrün fövqündə dayanır. O, 
konkret bir zamanın, dövrün çərçivəsinə 
sığmır. Onun istedadı, məsləki konkret 
sərhəd tanımır. Talantlı və istedadlı ol-
maq onu xırda, cılız hisslərdən uzaqlaşdı-
rır, ucalara, yüksəkliklərə aparır. Bu mə-
nada Səməd Vurğun istedadlı şairdir, hə-
mişə ucadadır, amal və məslək uğrunda 
mübarizə aparanlar cərgəsində öndədir. 
İsmayıl Şıxlı Səməd Vurğunu sevdirən 

ikinci mühüm cəhət barədə yazır: “Səməd 
Vurğunun ikinci cəhəti onun böyük bir 
vətəndaş olmasıdır. Səməd Vurğun özü-
nün poetik istedadını vətəndaşlıq idealla-

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.295 

rına bağlamağı bacaran ustad bir sənət-
kardır. Biz onun bütün əsərlərində: istər 
tarixi dramlarında, istər lirik – epik poe-
malarında, fəlsəfi əsərlərində, siyasi liri-
kasında, publisist çıxışlarında, böyük bir 
vətəndaş qəlbinin, şair qəlbinin çırpındı-
ğını görürük” 1 . Doğrudan da, Səməd 
Vurğunun poetik istedadı vətəndaşlıq 
idealı və idealları ilə əlaqədardır. Biz hiss 
edirik ki, Səməd Vurğunun poetik iste-
dadı onun yaradıcılığında yaşayır. Bu 
yaşamağa müxtəlif yanaşmalar ola bilər: 
birisi çırpınmaq deyə bilər, birisi nəfəs 
almaq deyə bilər – hərə bu cür yanaş-
malarla Səməd Vurğunun vətəndaş şair 
olduğunu təsdiq etməkdən başqa bir şey 
deyə bilməz. 
İsmayıl Şıxlı Səməd Vurğunu bizə 

sevdirən digər bir keyfiyyəti barədə yazır: 
“Səməd Vurğunu bir də ona görə sevirik 
ki, o, təpədən dırnağa qədər xalqına bağlı 
olan, onu sevən, öz taleyini xalqının 
taleyinə bağlayan, onunla birgə nəfəs alan 
bir sənətkardır. Onun:  

El bilir ki, sən mənimsən, 
Yurdum, yuvam, məskənimsən. 

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.295 

Demək doğma vətənimsən, 
Ayrılarmı könül candan, 
Azərbaycan, Azərbaycan. 

şeirinin geniş yayılmasının, vətənə 
məhəbbət simfoniyasının leytmotivi kimi 
səslənməsinin sirri də şairin xalqına vur-
ğunluğudur”1. 

Səməd Vurğunun poetik istedad 
sahibi olduğunu inkar etmək mümkün 
deyil. Onun qüdrətli poetik istedadı hər 
bir oxucunu, hər bir ədəbiyyat adamını 
özünə məftun edir. Səməd Vurğunun in-
sana, xalqa, millətə məhəbbətinin böyük-
lüyünü heç nə ilə müqayisə etmək olmaz. 
Bəlkə onun poeziyasındakı sadəlik və 
təbiilik də onun xalqa bağlılığı ilə əlaqə-
lidir. Səməd Vurğunun tarixi mövzulara 
müraciəti də onun xalqa olan məhəbbəti, 
xalqın tarixi şəxsiyyətlərinə hörməti ilə 
bağlıdır. Odur ki, İsmayıl Şıxlı yazır: 
“Səməd Vurğun tarixi mövzularda əsər 
yazanda da bu günü, zamanın aktual mə-
sələlərini nəzərdə tutur. O, “Vaqif”, “Fər-
had və Şirin” kimi pyeslərini yazarkən 
birinci növbədə xalqa məhəbbət hissini 
əsas götürmüşdür. O, ölkəmizin tarixinə 

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 

müraciət edərkən məhz elə dövrləri qələ-
mə alır ki, bu dövrlər ictimai hadisələrlə 
zəngin olur, böyük xarakterlər yaranır, 
xalqın və tarixi şəxsiyyətlərin yüksək 
amalı, keyfiyyətləri meydana çıxır”1. 

Səməd Vurğun yaradıcılığında ümu-
miləşdirici cəhətlərdən biri də onun şeir-
lərinin fəlsəfəsidir. İsmayıl Şıxlının fikrin-
cə desək: “O, Azərbaycan dilinin geniş im-
kanlarından istifadə edərək, ən adi təbiət 
təsvirlərində belə fəlsəfi ümumiləşdirmə-
lərə gəlib çıxır. Biz bu fəlsəfi ümumiləş-
dirmələri şairin epik poemalarında, epik – 
lirik dastanlarında daha aydın görürük”2. 

Səməd Vurğun o qəbildən olan şairlər-
dəndir ki, onun şeirlərini çox asan yadda 
saxlamaq, əzbərləmək olur. O, dilimizin 
bütün imkanlarından məharətlə istifadə 
edir, onun şeirlərindəki təsvirlər o qədər 
inandırıcıdır ki, oxucunu sehirləyir, ov-
sunlayır. Səməd Vurğun söz vasitəsilə 
təsvir etdiyi hadisələrin rəsmini çəkir. Bu 
zaman onun boyası da, fırçası da söz olur. 
O söz ki həmin sözün fonetik quruluşun-
da, səs quruluşunda səslərin – samitərin 
və saitlərin düzülüşündə, sıralanmasında, 
                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.296 
2 Yenə orada. s.296 

      –         – 53

ahəng sistemində bir harmoniya, qayda – 
qanun olur. Bu həm də Səməd Vurğunun 
sözdən, dildən bacarıqla istifadə etmək 
qabiliyyətindən və istedadından xəbər 
verir. Bu qəbildən olan poeziya nümunə-
lərində musiqi şeiriyyətin, şeirin özündə 
olur, şeirin özü ilə nəfəs alır. Şeirlə onun 
musiqisi bütöv bir tam halında görünür. 
İsmayıl Şıxlı bu cəhətləri nəzərdən qa-

çırmadan yazır: “Səməd Vurğun şeirinin 
məziyyətlərindən biri də onun daxili 
ahəngdarlığa, şeir silsiləsinin, söz axı-
nının musiqililiyə malik olmasıdır. Səməd 
Vurğun dilimizin oynaq imkanlarından, 
incə və zərif cəhətlərindən məharətlə 
istifadə etməyi bacaran sənətkardır. Əgər 
onun şeirlərinə fonetik cəhətdən diqqət 
yetirsək, sözlərin düzülüşündə incə və 
qalın saitlərin sıralanmasına belə fikir 
verdiyini görərik. Səməd Vurğun sözün 
ifadə etdiyi mənaya uyğun olaraq, sait-
lərin uzlaşmasına diqqət yetirir. Beləliklə 
də, onun şeirləri dilə tez yatır, asan 
əzbərlənir və musiqiyə yatımlı olur. Məhz 
buna görə də bəstəkarlarımızın çoxu 
şairin sözlərinə musiqi bəstələmişdir”1. 

İsmayıl Şıxlı İlyas Əfəndiyevi psixoloji 
ziddiyyəti və çarpışmaları əsərlərində 
ustalıqla əks etdirən yazıçı kimi səciyyə-
ləndirir. Onun “Unuda bilmirəm” pyesini 
geniş təhlil edir. Bu pyes barədə yazır: 
“Unuda bilmirəm” sırf psixoloji əsərdir. 
Müxtəlif səciyyəli insanların mənəviyya-
tındakı çarpışmalar, onların bir – biri ilə, 
yaxud özlərinin daxili ikilik və ziddiyyət-
ləri ilə apardığı mübarizə əsərin aparıcı 
konfliktini təşkil edir. Bu mübarizələr 
sadə məişət məsələləri ilə məhdudlaşsa 
idi əsərin bədii siqləti azalardı. Lakin 
müəllif məişət məsələlərini günün və 
dövrün aktual hadisələri ilə çarpazlaşdır-
dığına görə əsərin təsir dairəsi genişlən-
miş, məsələlər ailə çərçivəsindən çıxaraq 
siyasi məna kəsb etmişdir”1. 
İsmayıl Şıxlı “Unuda bilmirəm” pye-

sindəki Nərmin, Kamran, professor Möh-
sünzadə, Kərəm dayı, Səadət xanım, Cə-
mil obrazlarının daxili aləmini açır, on-
ların ən incə, zərif cizgilərini tapır və 
təqdim edir. Hiss edirsən ki, İsmayıl Şıxlı 
bu obrazların təhlili zamanı yazıçı – 
vətəndaş mövqeyini və hissiyyatını giz-

                                                 
1 Hər şeydən əvvəl. – İsmayıl Şıxlı. Xatirəyə dönmüş illər. Xatirələr və məqalələr. B., 

lətmir. Bu obrazların bütün cəhətlərini 
məharətlə təhlil edir. Məsələn, Nərminin 
hamının sevimlisi olması təkcə ailəsinin, 
professor ailəsinin yeganəsi olmaq deyil, 
həm də onun təbiətindəki gözəlliklərdir. 
O, zərif, incə, təmiz, mehriban olmaqla 
yanaşı, həm də təbiətində düzlük və 
doğruluq var. Nərmin qəlbindəki arzuları 
süni şəkildə pərdələməyə çalışan bəzi 
meşşan təbiətli qızlardan deyil. O, çətinlik 
görməmiş bir həyat sürsə də, istəyir ki, 
daşlı – kəsəkli bir həyat yoluna çıxsın. 
İsmayıl Şıxlı Nərminin bütün xüsusiy-

yətlərini üzə çıxarmaq üçün bu rolu ifadə 
edən Amalya Pənahovanın bir aktrisa 
kimi təbiiliyini də nəzərdən qaçırmır. 
Nərmini tamaşaçıya sevdirən həm də bu 
rolu oynayan Amalya Pənahovanın 
aktrisa  istedadıdır. Aktrisanın özündəki 
ədalar, dilindəki ləhcə şirinliyi, sərbəstliyi 
Nərmin obrazını daha da cazibədar edir. 
İsmayıl Şıxlı Kamran obrazının da 

özünəməxsus keyfiyyətlərini təhlil edir və 
bu təhlil prosesində Kamranın kimliyini 
məharətlə təqdim edir. Kamran öz bacarı-
ğı, zəhməti ilə yaşayan, heç kəsin qoltu-
ğuna sığmayan adi bir tələbədir, gəncdir. 
Onun ən gözəl xüsusiyyətləri bunlardır: 

mərddir, mətanətlidir, namusludur. O, 
sevgiyə də müqəddəs yanaşır. Çoxları ki-
mi “səni sevirəm” kəlməsini işlədən deyil. 
Ancaq sevgiyə müqəddəs yanaşır, na-
muslu vətəndaş olmaq istəyir, həmişə cə-
miyyətə xeyir vermək haqqında düşünür. 
O, yalançı millət qəhrəmanlarına nifrət 
edir. O, mənsəb, şöhrət üçün çalışanlara, 
başqasının kölgəsində gizlənənlərə qarşı 
barışmazdır. Başqasının qılığına girən, 
onlardan istifadə edib, sonra cəmiyyətdə 
inkişafa əngəl törədənlərə nifrət edir. 
İsmayıl Şıxlı bu obrazın rolunu oyna-

yan Həsən Turabovun aktyor məharətini 
də unutmur. Qeyd edir ki, Kamranı tama-
şaçıya sevdirən həm də aktyorun səhnə 
davranışının, təmkininin, səbrinin yerin-
də olmasıdır. 
İsmayıl Şıxlı Kamranla Nərmin barədə 

yazır: “Demək, Kamranla Nərmin eyni 
cür düşünürlər. Onların həyata, insanlara 
münasibəti eynidir. Onların mənəvi ya-
xınlığı məhəbbətlərinə özül ola biləcəyi 
halda, bəs necə olur ki, bu iki gəncin yolu 
ayrılır? 

Burada biz üçüncü bir surətlə tanış 
olmalıyıq. Elə bir surətlə ki, dramaturq 
onun timsalında əngəl olan bir zümrəni, 

ailə və məişətimizdə kübarlaşma meyl-
lərini vermişdir. Bu meylləri professor 
Möhsünzadənin arvadı, Nərminin anası 
Səadət xanım özündə cəmləşdirmişdir”1. 

Səadət xanım yalnız öz şəxsi mənafe-
yini və mənfəətini güdən bir qadındır. O, 
başqalarının arzu və istəyi ilə hesablaşmır. 
O Kamranla qızı arasında olan istəyi, 
məhəbbəti pozmaq üçün müxtəlif 
üsullardan istifadə edir. Səadət xanım 
Kamranı ona görə sevmir ki, Kamran 
onun qarşısında müti deyil, o, sərbəstdir. 
İsmayıl Şıxlı Səadət xanım obrazı barədə 
yazır: “Səadət xanım hiss edir ki, Kamran 
onun kürəkəni olsa da sərbəstliyini itir-
məyəcəkdir. Buna görə də Səadət xanım 
qızını Kamrandan uzaqlaşdırmaq istəyir. 
O, qızına deyir ki, “indi təkcə ali təhsillə 
uzağa getmək olmaz”. Bu eyhamla Nər-
mini başa salmaq istəyir ki, Kamranı 
Bakıda aspiranturada saxlamaq lazımdır. 
Onu maraqlandıran elmdirmi? Bəlkə 
Səadət xanım Kamranın istedadını qoru-
yur? Qətiyyən. Səadət xanımı elm yox, 

elmi ad və onun arxasınca gələ biləcək 
şöhrət və pul maraqlandırır”1. 
İsmayıl Şıxlı Səadət xanımın qızı Nər-

minə dediyi sözü yada salır: “Ondan sənə 
ər olmaz. Çünki o, Don Kixot kimi yel 
dəyirmanları ilə vuruşur”. İsmayıl Şıxlı 
onu da qeyd edir ki, bu sözləri Səadət 
xanım obrazını oynayan Sofiya Bəsirzadə 
səhnədə elə söyləyir ki, tamaşaçılar na-
muslu adamların bu cür yaralanmasına 
qəzəblənirlər. 
İsmayıl Şıxlı Səadət xanımın öz vicda-

nı ilə alver etdiyini nəzərə çatdırmaq 
üçün professor Möhsünzadə və Kərəm 
dayı obrazlarını da təhlilə cəlb edir. Bu iki 
obraz həm də ikiyə parçalanmış Azərbay-
canın dərdlərini ürəklərində daşıyırlar. 
İsmayıl Şıxlı yazır: “Onlar Cənubi Azər-
baycanda demokratik hərəkat boğulduq-
dan sonra vətəndən uzaq düşmüş qardaş-
larımızı təmsil edirlər. Möhsünzadə də, 
Kərəm dayı da illər uzunu geri qayıtmaq 
həsrəti ilə yaşayırlar. Lakin Araz yolu 
kəsibdir. Onlar hələlik Arazın sahilində 
dayanıb o tərəfə tamaşa etməklə təsəlli 
tapırlar. Lakin onlar nikbindirlər”2.  

İsmayıl Şıxlı Səadət xanımın eqoist 
hərəkətlərini açmaq üçün Cəmil maşınla 
adam basanda Səadət xanımın söylədik-
lərini xatırladır: “Nə olsun? Səksən yaşlı 
kişi idi. Bir ayağı burada idi, o biri gorda, 
onsuz da bugün – sabah öləcəkdi”. Bun-
dan sonra Səadət xanımın kim olduğunu 
dəqiq bilməyə şübhə yeri qalmır. 
İsmayıl Şıxlı Cəmil obrazını dolğun 

təhlil etməklə “yalançı kübar mühitinin” 
yetişdirdiyi, “zənənə gözəlliyi” olan bir 
gəncin kimliyini xarakterizə edir. Elm 
Cəmil üçün şöhrət, gəlir mənbəyidir. O, 
nə edirsə öz mənfəəti naminə edir. Səadət 
xanımla birləşərək Nərminin yolunu kəsir. 
İsmayıl Şıxlı əsərin elə məqamlarını 

təhlil edir ki, həmin məqamlar obrazların 
bütün qabarıq keyfiyyətlərini bir daha 
üzə çıxarır. Bu mənada əsərin sonunda 
obrazların üz – üzə dayanması daha ti-
pikdir. İsmayıl Şıxlı yazır: “Əsərin sonun-
da surətlər yenidən görüşürlər. Maşın 
qəzasından sonra Cəmilin mənəvi mis-
kinliyi, Səadət xanımın insan taleyinə 
“kübar münasibəti” daha qabarıq şəkildə 
meydana çıxır. Bu səhnədə professor 
sarsılır, bir qədər ayılır. Kərəm dayının 
humanizm və qayğıkeşliyi yeni əlamətlər-

lə zənginləşir. Kamran özünün xırda 
hisslərdən yüksəkdə dayandığını, mərd-
lik və mətanətini bir daha nümayiş etdirir. 
Nərmin yanıldığını, özünə xəyanət etdiyi-
ni başa düşür. Onu da dərk edir ki, geri 
qayıtmaq mümkün deyil. İndi özü sərbəst 
yol seçməlidir”1. 
İsmayıl Şıxlı Cəmilin iç üzünü, rəzilli-

yini açır. Onun bu xüsusiyyətlərini gös-
tərmək üçün əsərin süjet xətlərinə diqqət-
lə yanaşır. Konkret olaraq Cəmilin hərə-
kətlərini açıq şəkildə tənqid edir. Öz 
əvəzinə Kərəm dayı kimi namuslu bir 
adamı həbsxanaya göndərmək istəyində 
olmaq rəzillikdən başqa bir şey deyil. 
İsmayıl Şıxlı “Unuda bilmirəm” əsəri-

nin səhnə taleyinin uğur qazanması sə-
bəblərini də araşdırır. Onun gəldiyi qə-
naətlərdən biri budur ki, bu tamaşanın 
quruluşçu rejissoru Tofiq Kazımov surət-
lərin daxili aləmini aça bilən aktyorları 
seçib və gözəl ansambl yaradıbdır. “Rejis-
sorun mizanları mənalıdır. O, səhnə im-
kanlarından maksimum dərəcədə istifadə 
edərək qəhrəmanlarının zəngin daxili 
aləmini açmağa müvəffəq olmuşdur. 

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.305 

Sevindirici halın biri də odur ki, səh-
nədə zahiri pafosa, təbiiliyə xələl gətirən 
hərəkətlərə rast gəlmirik. Aktyorlar surət-
lərin daxili aləmini açmaq üçün həm fərdi 
cizgilər tapır, həm də öz oyunları ilə bir – 
birini tamamlayırlar”1. 
İsmayıl Şıxlı “Unuda bilmirəm” tama-

şasının bədii tərtibatının əsərin ruhuna 
uyğun olmasını, musiqisinin lakonik və 
emosionallığını nailiyyət kimi qiymətlən-
dirir. İsmayıl Şıxlıya görə, yeni fikir, 
təmiz amal uğrunda mübarizə insanı 
həmişə düşündürməlidir. Bəli, professor 
Möhsünzadənin dediyi bu sözlər də 
adamı düşündürür: “İnsan hər şeydən 
əvvəl vətəndaş olmalıdır”. 

“İnsan hər şeydən əvvəl vətəndaş 
olmalıdır” fikri hər bir zaman insanı dü-
şündürməlidir. Həyat olan yerdə problem 
var. Problem olan yerdə insan var. İnsan 
olan yerdə münasibətlər var. Münasibət-
lər olan yerdə saf, təmiz münasibətlərlə 
yanaşı, ziddiyyətli, barışmaz münasibət-
lər də var. Bu mənada insan və onun 
taleyi ilə bağlı məsələlərdən bəhs edən 
hər bir əsər bütün dövrlərin oxucularının 

                                                 
1 Səməd Vurğun yenə sıramızdadır. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s. 306 



      –         – 62 

maraq dairəsindədir. Bütün dövrlər üçün 
aktualdır. Odur ki, “Unuda bilmirəm” 
əsəri də, onun tamaşası da oxucuların və 
tamaşaçıların mənəviyyatının zənginləş-
məsində böyük əhəmiyyət kəsb edir. 

Mənasız mübahisələr, yersiz müzaki-
rələr, yüngül söhbətlər sözün həqiqi mə-
nasında insanları yorur. Ədəbi mühitdə 
də belədir. Əsər var ki, ədəbi mühitə 
gümrahlıq gətirir, ədəbi mühit də, oxucu 
da, ədəbi tənqid də bu əsərlə tanış olduq-
dan sonra yüngülləşir. Oxucu özündə 
yeni əsər oxumaq gücünü toplayır, yazıçı 
yeni əsər yazmaq istəyində olur, ədəbi 
tənqid axtarmaq, araşdırmaq, təhlil etmək 
ovqatı üzərində köklənir. Bir sözlə, tale-
yini belə məqamlarda ədəbiyyata bağ-
layanlar özlərini xoşbəxt sayırlar. 
İsmayıl Şıxlı yazır: “Bəzən yorulursan. 

Bir anlığa da olsa ədəbi söhbətlərdən 
uzaqlaşmaq istəyirsən. Çalışırsan ki, zeh-
nin dincəlsin, ədəbi mübahisə və mü-
naqişələri unudasan. Lakin İmranla 
görüşən kimi hər şey yaddan çıxır. Özün 
də hiss etmədən bu və ya digər əsər 
haqqında söhbətə başlayırsan. Dəqiqələr 

ötür, mövzu dairəsi genişlənir”1. Söhbət 
İmran Qasımovdan gedir. İmran Qasımov 
taleyini ədəbiyyata bağlamış yazıçıdır. 
Onun müxtəlif illərdə yazdığı “Xəzər 
üzərində şəfəq”, “İnsan məskən salır”, 
Həsən Seyidbəyli ilə birlikdə yazdığı 
“Dəniz cəsurları sevir”, “Nə üçün 
yaşayırsan?” əsərləri teatr tamaşaları kimi 
həmişə maraq dairəsində olmuşdur. 
İsmayıl Şıxlı İmran Qasımovun ədəbi 

mühitdə oynadığı rolu çox sərrast xarak-
terizə edir. O, həyatını ədəbiyyata bağla-
mış bu yazıçı barədə yazır: “İmran hə-
mişə axtarış aparan sənətkardır. Mən bu 
sözü təkcə onun bədii söz vasitələri, ya da 
mövzu axtarması ilə məhdudlaşdırmaq 
istəmirəm. Çünki bu sahədə onun kifayət 
qədər təcrübəsi var. İmranın axtarışları 
xalqımızın tarixi, onun mətanətli insanları 
ilə bağlıdır. Dünyanın ən ucqar guşəsin-
dən bir azərbaycanlı balasından yaxşı 
soraq gəlirsə, İmran bir yazıçı və vətəndaş 
kimi dərhal onunla maraqlanır, onun 
haqqında axtarış aparır. Əgər belə olma-
saydı onun H.Seyidbəyli ilə birlikdə yaz-

                                                 
1 Səmimi yazıçı, həssas insan. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.308 

dığı “Uzaq sahillərdə” əsəri yaranmazdı”1. 
Deməli, İsmayıl Şıxlı İmran Qasımovu 
həmişə axtarışda olan, xalqımızın tarixi 
ilə maraqlanan, mətanətli insanların 
sorağında olan bir yazıçı kimi xarakterizə 
edir. Eyni zamanda o, İmran Qasımovu 
bu sahədə kifayət qədər təcrübəsi olan bir 
yazıçı kimi dəyərləndirir. Bununla belə, 
İsmayıl Şıxlı “Uzaq sahillərdə” əsərinin 
ədəbiyyatımızın, xalqımızın tarixində oy-
nadığı rolu və əhəmiyyəti də xüsusi ola-
raq qeyd edir. İsmayıl Şıxlı yazır: “Burada 
iki başlıca cəhəti qeyd etmək lazımdır. 
Birincisi əsərin bədii keyfiyyətidir. İkin-
cisi isə uzaq İtaliya torpaqlarında alman 
faşistləri ilə qəhrəmancasına vuruşub hə-
lak olmuş şair qəlbli, rəssam təbiətli bir 
azərbaycanlı gəncin yenidən həyata qay-
tarılmasıdır. Mənə elə gəlir ki, yazıçının 
ucaltdığı heykəl bütün abidələrdən güclü  
və əbədidir. Tuncdan tökülmüş heykəl 
bəlkə də zaman keçdikcə dağıla bilər, 
lakin ədəbi heykəl ömürlükdür. Bu məna-
da “Uzaq sahillərdə” əsəri Mehdi Hü-
seynzadənin ədəbi heykəlidir”2.  

                                                 
1 Səmimi yazıçı, həssas insan. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s. 309-310 
2 Yenə orada. s.310 

“Uzaq sahillərdə” əsəri Mehdi Hü-
seynzadəni milyonlara tanıdan bir əsərdir. 
Bu əsər olmasaydı, milyonlarla insanın 
Mehdi Hüseynzadənin qəhrəmanlığından 
xəbəri olmazdı. Məhz bu əsər Mehdi 
Hüseynzadənin şərəfini ucaltmaqla, ona 
əbədiyyət abidəsi yüksəltməklə xalqımı-
zın şərəfini yüksəklərə qaldırmışdır. 
İsmayıl Şıxlı İmran Qasımovun bir in-

san kimi, yazıçı kimi şəxsi keyfiyyətlərini, 
qayğıkeşliyini, dosta və yoldaşa münasi-
bətini həssaslıqla qeyd edir. İmran Qası-
movda olan elə insani keyfiyyətləri qeyd 
edir ki, bu keyfiyyətlər insanlara olduqca 
lazımdır. Nədir həmin insani keyfiyyət-
lər? Nədir həmin qayğı? Bütün bunlar ba-
rədə İsmayıl Şıxlı yazır: “İmran söhbətlə-
rində atasının insanlara yaxşılıq etmək 
fikrini ona təlqin etməsini tez – tez xatır-
layır. Mən ondan “insan gərək hər dəqiqə 
insanlara lazım olduğunu hiss etsin” söz-
lərini çox eşitmişəm. Bu, yalnız söz deyil. 
İmran istər ədəbi məsələlərdə, istər şəxsi 
münasibətlərində həmişə yoldaşlarına 
qayğıkeşlik göstərir. Mən onun gənc yazı-
çılarla söhbətlərində bu qayğını çox gör-
müşəm. Dostlarının ən kiçik arzularını 
həyata keçirməyə, çətinliyə düşdüklərini 

gördükdə onlara yardım etməyə çalışır. 
Hiss edirsən ki, İmran insanlara lazım ol-
duğuna görə fərəhlənir”1. 
İsmayıl Şıxlı İmran Qasımovun yazıçı 

kimi keçirdiyi bütün hisslərə, duyğulara, 
uğurlara rəğbətlə yanaşır. Hətta İsmayıl 
Şıxlı İmran Qasımovun uğurlarının bəzi 
məqamları barədə yazır: “Bizim mübahi-
sələrimiz çox olur. Həmin mübahisələrin 
mövzularından biri yazıçının başqa dillər-
də səslənməsi və öz xalqına bağlılığı mə-
sələsidir. Növbəti görüşlərin birində İm-
ranın Moskvada Akademik Malı Teatrda 
tamaşaya qoyulan “İnsan məskən salır” 
pyesindən söhbət düşdü. Mən ondan so-
ruşdum ki, “sənin əsərlərin Moskva səh-
nəsində göstərilərkən nə kimi hisslər ke-
çirirsən?” İmran bir az susdu və təmkinlə 
dilləndi: “Böyük, mərkəzi şəhərlərdə əsə-
rin oynanılması çox yaxşıdır. Səhnədən 
Azərbaycan adları eşidirsən, tamaşaçılar 
Azərbaycan sözlərini təkrar edirlər. Teatr 
elanlarında azərbaycanlı adlarını görür-
sən, azərbaycanlı imzalarını oxuyursan. 
Lakin əsas məsələ hər sənətkarın öz xal-
qının qəlbində yer tutmasıdır”2. 
                                                 
1 Səmimi yazıçı, həssas insan. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.310-311 
2 Yenə orada. s.311 

Dilin, ədəbiyyatın keşiyində dayan-
mağın bir bariz nümunəsi yüksək səviy-
yəli əsərlərin yazılmasıdır. Belə əsərləri 
yazmaq üçün təkcə istedadlı olmaq kifa-
yət etmir, həm də yazıçı daim axtarışda 
olmalıdır. Yeni mövzular axtarışında ol-
maq, onu zamanın tələblərinə, tələbkar və 
zövqlü oxucuların tələblərinə uyğun 
yazmaq ədəbiyyatın inkişafına kömək 
edir. Məhz İsmayıl Şıxlı İmran Qasımovu 
həmişə axtarışda olan, mövzu axtarışında 
olan ədib kimi yüksək qiymətləndirir. O 
yazır: “İmran Qasımov yeni ədəbi axtarış-
larla məşğuldur. Onun axtarışı bu dəfə 
Fransa torpağında olacaqdır. İmran Qası-
mov orada bir “ceyranın” izinə düşmüş-
dür. Bu “ceyran” müharibə illərində 
Fransada faşistlərə qarşı gizli mübarizə 
aparan Azərbaycan balalarının – parti-
zanların toplaşdıqları bir çayxananın adı-
dır. Onun rəhbəri azərbaycanlı qız olmuş-
dur. “Ceyran” sözü həmin adamların 
fəaliyyəti ilə bağlıdır. Mövzu maraqlıdır. 
Hadisələr gərgindir. Bu iz bəlkə də yeni 
bir qəhrəmanın, ya da qəhrəmanların dö-
yüşlərlə dolu olan həyat yollarına aparıb 
çıxaracaqdır. Bəlkə də indiyə qədər tanı-

madığımız Mehdi Hüseynzadələrlə tanış 
olacağıq? 

Qoy axtarışlar davam etsin”1.  
İsmayıl Şıxlı ədəbi mühitə amal, məs-

lək uğrunda mübarizə kimi yanaşır, cəsa-
rət və prinsipiallıq göstərərək diqqətini 
çəkən, onu narahat edən, yaxud da ürə-
yindən xəbər verən hər bir məsələyə 
münasibət bildirir. O, ədəbi mühitdə baş 
verənlərə münasibət bildirməkdən kənar-
da qalmır. Bu barədə fikrini açıq söyləyir, 
mövqeyini açıq bildirir, məqsədini və 
istəyini açıq bəyan edir. Əlbəttə, ədəbi 
mühitə bu cür münasibət bildirmək üçün 
qətiyyətli, cəsarətli, mövqeli və olduqca 
prinsipial olmaq vacib şərtdir. 
İsmayıl Şıxlı bir ədəbiyyat adamı kimi, 

eləcə də ədəbi mühitə münasibətdə həs-
sas bir ədib kimi vicdanla danışan, vic-
danla yazandır. Qətiyyən məsələlərə mü-
nasibətdə ciddiliyini itirmir, ötəri, keçici, 
boğazdanyuxarı münasibət bildirmir. Dü-
zü düz, əyrini əyri deyir və ona görə də 
dediklərində və yazdıqlarında səmimiy-
yətdən kənarda heç nə görmək olmur. O, 
“Tofiq Bayrama açıq məktub”da yazır: 

                                                 
1 Səmimi yazıçı, həssas insan. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.312 

“Sözün düzü, mən sənin ilk şeirlərini 
oxuduqda ritorik cəhətin gələcəkdə üs-
tünlük təşkil edə biləcəyindən qorxur-
dum. Çünki sənin bəzi şeirlərində zahiri 
təmtəraq, daxili məna və məzmun dərin-
liyindən güclü idi. Mən elə zənn edirdim 
ki, sənin ilk qələm təcrübələrin ötəri gənc-
lik həvəsinin məhsuludur. Sən də bir çox-
ları kimi şairliyin zahiri cəhətlərinə aludə-
sən, xitabət kürsülərində şeir oxuyarkən 
dinləyicilərin alqışını qazanmaq yeganə 
məqsədindir. Məndən incimə. Özün bilir-
sən ki, belələri çoxdur. Ömrünü – gününü 
ədəbiyyatın ətrafında keçirib, saç – saqqal 
ağardan “cavan şairlər” mövcuddur. On-
lar müxtəlif vasitələrlə qəzet və nəşriyyat-
lara soxulur, bu və ya başqa yolla beş – on 
şeir çap etdirir, hətta, dərsliklərə belə yol 
tapa bilirlər. Ancaq bir şeyi unudurlar ki, 
qəzetlərdə çıxış etmək, bir – iki kitabça 
buraxdırmaq, bəlkə də Yazıçılar İttifaqı-
nın üzvlük biletini almaq şair olmaq de-
mək deyil”1. İsmayıl Şıxlının bu fikrində 
səmimiyyətdən kənarda heç nə yoxdur. O, 
şeirdə zahiri təmtəraq axtaranlar, dinlə-
yici alqışından məst olanlar, müxtəlif va-

                                                 
1 Tofiq Bayrama açıq məktub. -  İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.312 

sitələrlə öz cızmaqaralarını çap etdirənlər, 
bir – iki kitabça buraxdıranlar barədə, nə 
deyirsə düz deyir. Onun bu dedikləri 
ədəbi mühitdə həmişə olub, indi də belə-
dir. Deməli, İsmayıl Şıxlı “Tofiq Bayrama 
açıq məktub”da bütövlükdə ədəbi prose-
sə münasibət bildirir, ədəbi prosesi şəxsi 
və ucuz maraq dairəsinə çevirənlərin 
əleyhinə olur. Eyni zamanda onun bu 
mövqeyi ədəbi prosesin cəfakeşlərini bü-
tün zamanlarda düşündürür.  
İsmayıl Şıxlı Tofiq Bayramın bu şeirini 

nümunə kimi gətirir: 
 
Bir qoşma deməklə dağdan, arandan, 
Şairlik olmayır, ad – san olmayır. 
Dəmir əridəndən, qaya yarandan, 
Şairin zəhməti asan olmayır. 
 
Hər ürək bu yola gətirməyib tab, 
Şairlik nə bəylik, nə sultanlıqdır. 
Şairlik ən böyük əziyyət, əzab, 
Şairlik ən böyük qəhrəmanlıqdır. 
 
Və İsmayıl Şıxlı bu şeir nümunəsindən 

sonra yazır: “Lakin bunu başa düşmə-
yənlər, şairliyi ədabazlığa, modabazlığa 
çevirərək şöhrət qazanmağa çalışanlar var. 

Elələri var ki, yanmadan yandırmaq, qan-
madan qandırmaq istəyirlər. Sənin qəlbin 
(Tofiq Bayram nəzərdə tutulur – B.X.) 
haqlı olaraq belələrinə dözmür. Şairliyi 
adi peşə hesab edənlərə, vəzifə gücünə 
yazıçılıq xəyalına düşənlərə qarşı üsyan 
edirsən”1. İsmayıl Şıxlı görkəmli bir nəzə-
riyyəçi kimi çıxış edir, fikirlərini əsaslan-
dırmağı bacarır. Bu da İsmayıl Şıxlının 
nəzəri hazırlığının yüksək səviyyəsindən 
xəbər verir. O, Bualonun “Poeziya sənəti” 
kitabından istinad gətirir: “Siz ey içi şöh-
rət hissi ilə alışıb-yanan, yüngül qələbə 
üçün poeziyanın çətin yollarına can atan 
kəslər, birdəfəlik bilin ki, o yüksək zirvə-
yə çatmaq sizin işiniz deyil. Hər şeir qu-
raşdıran qafiyəpərdazdan şair çıxmaz!”2. 
İsmayıl Şıxlı bu fikrin sənətin əzəli və 
əbədi qanunları ilə bağlı olduğunu, bu 
gün də ədəbi hadisələrə qiymət vermək 
üçün çox dəyərli, müasir olduğunu nə-
zərə alaraq yazır: “Görünür, sənətə yün-
gül şöhrət mənbəyi kimi baxanlar, onu 
qazanc qaynağına çevirmək istəyənlər bü-
tün əsrlərdə olmuşdur. Qafiyəli dəllallar 

                                                 
1 Tofiq Bayrama açıq məktub. -  İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s. 313 
2 Böyük sənətkarın tələbləri. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s. 327 

hər yerdə və hər zaman əsl sənət adamla-
rının əl-ayağına dolaşmışlar, onları sıxış-
dırmağa çalışmış və bəzən də dövrün qa-
baqcıl adamı kimi özlərini qələmə vermə-
yə belə müvəffəq olmuşlar. Belə olmasay-
dı, yüngül şöhrət düşkünü olan “şairlər 
ordusu” ədəbi mühiti, estetik zövqləri 
korlayıb, ürək bulandıran əsərlər yazma-
saydılar və bu meyl xəstəlik halına düş-
məsəydi, hələ qədim Romada, Avqust im-
periyası dövründə Horatsinin “Pizonlara 
məktublar” əsəri meydana çıxmazdı. 
Bualo XVII əsrdə şairlikdən, şeir qanun-
larından bu qədər ehtirasla danışmazdı”1.  
İsmayıl Şıxlı “Tofiq Bayrama açıq 

məktub”da şairliyin fitri istedad olduğu-
nu, şairliyin fədakarlıq olduğunu qeyd 
edir. Onu da qeyd edir ki, “Şair xalqın 
vicdanıdır. Vicdan isə daim ədalət və 
haqq yolunda çarpışmalıdır”2.  
Ədəbiyyatda həmişə istedadlı adam-

larla yanaşı, istedadsız adamlar da olub-
dur. Eyni zamanda istedadsız və orta iste-
dadlı adamların ədəbiyyata axını bütün 
zamanlarda müşahidə olunubdur. Odur 

                                                 
1 Böyük sənətkarın tələbləri. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.329 
2 Tofiq Bayrama açıq məktub.- İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.313 

ki, İsmayıl Şıxlı Bualonun fikrini qaynaq 
kimi dəyərləndirir: “Başqalarından daha 
çox özünüz öz əsərlərinizin əsl tənqidçisi 
olun və bilin ki, öz-özündən razılıq və 
özünü tərifləmək yalnız axmaqların işi-
dir... Dostu dinləyin, yaltaqlara qulaq 
asmayın və bilin ki, üzdə sizə yaltaqlanan 
dalda sizə qara yaxır. Tərif yox, həmişə 
ağıllı məsləhət axtarın!”1. İsmayıl Şıxlı bu 
istiqamətdə söz demək, fikir yürütmək 
üçün Bualonun bu mövqeyindən bir 
fürsət kimi istifadə edir. O yazır: “Bualo 
haqlı olaraq deyir ki, “poeziyada babatlıq 
həmişə istedadsızlığın sinonimidir”. İste-
dadsızlıq isə yaltaqlıq və saxtakarlıq tö-
rədir. Yaltaqlıq və saxtakarlıq isə sənətin 
düşmənidir. Çünki istedadsız adamlar öz 
naqisliklərini gizlətmək üçün ədəbi icti-
maiyyəti çaşdırmaq, oxucuların zövqünü 
korlamaq kimi bir üsuldan istifadə edirlər. 
Onlar yeri gəldikdə özləri yaltaqlanır, 
yeri gələndə isə yaltaqları ətraflarına top-
layırlar. Bu yolla ədəbi sima kimi məşhur-
laşmağa çalışırlar”2. 

                                                 
1 Böyük sənətkarın tələbləri. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.331 
2 Yenə orada. s.331 

İsmayıl Şıxlı Tofiq Bayramın mövzu 
dairəsinə də diqqət yetirir. Mövzu dairə-
ləri üzrə onun şeirlərindən nümunələr gə-
tirir. Qənaəti belə olur: Tofiq Bayram 
gəncliyimizin amalı uğrunda mübarizə 
aparan, özünü düşünənlərə qarşı prinsi-
pial olan, vətənə bağlı olan, qəlbən yanan, 
ehtiraslı və vətəndaş şairdir1. Hətta İsma-
yıl Şıxlı Didroya əsaslanaraq yazır: “Fran-
sız yazıçısı Didro, ehtirassız vətəndaş ola 
bilməz demişdir. Şair isə hər şeydən əvvəl 
vətəndaşdır. Demək, ehtirassız şair də ola 
bilməz. Bu ehtiras isə vətənə, dostlara, 
xalqa məhəbbətdə özünü göstərməli, düş-
mənə qəzəb və nifrətdə təzahür etməlidir. 
Biz yeni həyat uğrunda apardığımız mü-
barizədə işimizə əngəl törədənlərə qarşı 
amansız olmalıyıq. Şair gərək ehtirasla 
yazsın və yazdığını da müdafiə eləsin. 
Əgər o dediyinə inanırsa, vicdanı ona ar-
xa durursa geri çəkilməsin”2. 
İsmayıl Şıxlı Tofiq Bayramı əqidə, 

inam şairi kimi dəyərləndirir. Müqəddəs 
bir məqsədə və xalqına xidmət edən şair 
kimi xarakterizə edir. Heç kəsə və heç ki-

                                                 
1 Tofiq Bayrama açıq məktub. - İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.314, 315, 316  
2 Yenə orada. s.316 

mə biganə olmayan şair kimi onun duyğu 
və istəyinə, eləcə də yazdıqlarına rəğbət 
bəslədiyini söyləyir. Fikri aydın, poetik 
dili yüksək səviyyədə olan Tofiq Bayram-
dan nümunə gətirdiyi şeir misraları çox-
larına dərs verən misralar kimi onun ya-
radıcılığına böyük əminlik yaradır. Mə-
sələn: 

 
“Əqidəm yolunda qan tökmüşəm, qan, 
Onu isitmişdir alovum, odum. 
Mən öz əqidəmi topun ağzından, 
Süngünün ucundan alıb qorudum”. 
Yaxud: 
“Ürək dözmür nadan sənə, 
Alim kimi dərs deyəndə”. 
 
İsmayıl Şıxlı oxucunun nə istədiyini 

təhlil etməyə və ona cavab tapmağa hazır 
olan bir ədib, ədəbiyyat adamıdır. O, gü-
nün tələblərini bilir, o, oxucunun psixo-
logiyasını bilir, o, müntəzəm olaraq ədəbi 
prosesi izləyir. Bu mənada Xəlil Rza və 
Məmməd İbrahim barədə yazır: “Xəlil 
Rza və Məmməd İbrahim artıq öz pərəs-
tişkarları və dinləyiciləri olan şairlərdir. 
Onların ədəbiyyatımızda öz nəfəsləri 

duyulmaqdadır, onların şeirləri mübahisə 
və münaqişələr də törədir. 

Xəlil Rza ilə Məmməd İbrahimi birləş-
dirən cəhət, onların şeirlərində vətən-
daşlıq hissinin üstünlük təşkil etməsidir. 
Lakin onlar eyni adamlar deyildir. Hərə-
sinin öz təsvir üsulu, hadisələrə münasi-
bəti və emosional dərəcəsi var”1. 
İsmayıl Şıxlı Xəlil Rza ilə Məmməd İb-

rahimi bir – birindən fərqləndirən cəhət-
ləri üzə çıxarır, onların yaradıcılığının im-
kanları barədə cəsarətli və ümumiləşmiş 
fikirlər söyləyir. Məsələn, “Məmməd İb-
rahim konkret məsələlərə, mövzulara da-
ha çox bağlıdır. O, ilk baxışda xırda görü-
nənləri qələmə alır, getdikcə hadisələr bö-
yüyür, genişlənir və şair bədii ümumiləş-
mələrə gəlib çıxır. Onun yaradıcılığında 
bir narahatlıq var. Şair daim axtarır, daim 
gəzir, daim Azərbaycan torpağını dolaşır 
və gördüyü hadisələrə biganə qala 
bilmir”2. 
İsmayıl Şıxlı Məmməd İbrahimlə mü-

qayisədə Xəlil Rzaya və onun yaradıcı-
lığına fərqli yanaşır. Belə ki, “Məmməd 
İbrahim daxili sakitlik və təmkinini sax-
                                                 
1 Şeirlər və alqışlar. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.319 
2 Yenə orada. s.319 

layan bir şairdirsə, Xəlil Rza odlu – alovlu, 
tribun və emosional bir sənətkardır. Hiss 
olunur ki, onun sevinci, qəzəbi, məhəbbət 
və nifrəti şeirin çərçivəsinə sığışmır, 
fikirləri darlıq çəkir. Şair öz fikir köh-
lənini nə qədər cilovlamağa çalışsa da 
bacarmır”1. 

                                                 
1 Şeirlər və alqışlar. – İsmayıl Şıxlı. Xatirəyə dönmüş illər. Xatirələr və məqalələr. B., 
Yazıçı, 1980, s.320 

Dünya  
ədəbiyyatı 
tənqiddə 

 
İsmayıl Şıxlı rus ədəbiyyatına da biga-

nə qalmamış, Mixail Şoloxovun yaradı-
cılığına, onun əsərlərindəki obrazlara sə-
nətkar məharəti ilə yanaşmışdır. İsmayıl 
Şıxlı hələ gənclik illərindən Mixail Şoloxo-
vun əsərlərini oxumuşdur. Mixail Şolo-
xovun yaratdığı obrazların səciyyəvi cə-
hətləri və hadisələrin baş verdiyi yerlər 
İsmayıl Şıxlıya çox tanış gəlir. İsmayıl Şıxlı 
yazır: “Mən Don sahilində olmamışam. 
Stanitsalarda kazakların necə yaşadıqlarını 
da görməmişəm. Ancaq mənə elə gəlir ki, 
bütün uşaqlıq illərim məhz bu yerlərdə 
keçib”1. Yaxud: “... Şoloxovun təsvir etdiyi 
insanların səciyyəsindəki cəhətlər: inad-
karlıq, mübarizlik, çılğınlıq, ehtirasların-

                                                 
1 Dahiyanə sadəlik. - İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.353-354 

dakı əzəmət, açıqqəlblilik, təmizlik, səda-
qət bizim adamları xatırladırdı”1. 
Əlbəttə, söhbət Mixail Şoloxovun “Sa-

kit Don” əsərindən gedir. İsmayıl Şıxlı bu 
əsəri oxuculara sevdirən cəhətləri açıqla-
yır, burada hökm etmədən, ədəbiyyata və 
ədəbi materiala inzibatçılıq mövqeyindən 
yanaşmadan, yazıçının məharətini təhlil 
edir, deyərdim ki, təqdim edir: “Mixail 
Şoloxovu mənə sevdirən cəhətlərdən biri 
onun təsvirlərindəki dahiyanə sadəlikdir. 
Bu böyük sənətkar istər təbiət lövhələrini 
cızarkən, istərsə də insan xarakterlərini, 
onların psixoloji aləmini şərh edərkən, 
artıq sözlərə, artıq mühakimələrə qətiy-
yən yer vermir. O çox sakit tərzdə, təhki-
yə təmkinini pozmadan, ilk baxışda adi 
görünən, əslində isə təkraredilməz dərə-
cədə poetik ifadələrlə, mahiranə bir incə-
liklə zəngin lövhələr yaradır. Bunun nəti-
cəsidir ki, Şoloxovu oxuyan hər bir oxucu 
onun təsvir etdiyi obyektlərlə bilavasitə 
təmasda olur. Donun sakit axarındakı 
şırıltını, balıqların şappıltı ilə sudan atıl-
masını, qamışların xışıltısını eşidir, günə-
baxanlıqları, sahil çəmənliklərində dalğa-

                                                 
1 Dahiyanə sadəlik. - İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.354 

lanan otları, kişnəşən atları öz gözləri ilə 
görür”1. 
İsmayıl Şıxlı Mixail Şoloxovun yaradı-

cılıq sirrlərinin bəzi xüsusiyyətlərini açır 
və həmin xüsusiyyətlərdən bəhs etməklə 
onun yazıçı özəlliklərini göstərir. Məsələn, 
o, Mixail Şoloxovun yaratdığı qəhrəma-
nın tərcümeyi – halını bir xalqın tarixinə 
çevirməsini yüksək qiymətləndirir. İsma-
yıl Şıxlı yazır: “Mixail Şoloxovun yara-
dıcılıq sirrlərindən biri də öz qəhrəman-
larının tərcümeyi – halını bütöv bir xalqın, 
bəlkə də epoxanın tarixinə çevirə bilməsi-
dir. Onun ən böyük epopeyası olan “Sakit 
Don” əsəri məhz bu cür yazılmışdır”2. 
İsmayıl Şıxlı “Sakit Don” əsərində ha-

disələr və onların cərəyan etmə fonunda 
oxucunun keçirdiyi hissləri, az qala hadi-
sələrin iştirakçısına çevrildiyini sənətka-
rın yaradıcılıq məharəti ilə əlaqələndirir. 
Məsələn, “Hadisələr Don sahilindəki xu-
torların birində cərəyan edir. Yazıçı bizi 
Panteley Melexovla, Qriqori və Petro ilə, 
Aksinya, Natalya, Stepanla tanış edir. 
Onlarla birlikdə çəmənlikləri dolaşırıq, 
çiçəkləri qoxulayırıq, ot çalırıq, xırman 
                                                 
1 Dahiyanə sadəlik. - İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.354 
2 Yenə orada. s.354 

döyürük, bəzən höçətləşir, yabalaşırıq. 
Axşam isə qarmon çala – çala doqqaz-
larda toplaşırıq. Qriqorinin suvadaqda 
Aksinyaya söz atdığını görürük, sonra 
onlarla birlikdə küləkli, yağışlı havada 
balıq tutmağa gedirik, iliyimizə qədər 
islanırıq, soyuqdan daldalanmaq üçün ot 
xotmasının altına girən Aksinyanın 
bədəninin hərarəti ilə Qrişanı isitdiyini və 
özünün də isindiyini gördükdə onların 
təmasdan məst olan bədən süstlüyünü öz 
damarlarımızda hiss edirik”1. 
İsmayıl Şıxlı qeyd edir ki, ailə, məişət 

məsələləri zəminində hadisələr zamanla 
çarpazlaşır. Bir insan bütöv bir xalqın 
taleyinə çevrilir, hadisələr bütöv bir 
xalqın taleyindən keçir və bunların fo-
nunda tarixin inikası görünür. Həmin 
tarix birinci dünya müharibəsinin ziddiy-
yətlərini əks etdirən tarixdir. Həmin tarix 
Oktyabr inqilabı və vətəndaş müharibəsi 
dövründəki çarpışmaları əks etdirən 
tarixdir. Həmin tarix bütöv bir əsrin, 
epoxanın tarixidir. 
İsmayıl Şıxlı yazır: “Bir insan (Qriqori 

Melexov – B.X.) bütöv bir xalqın timsalına 

                                                 
1 Dahiyanə sadəlik. - İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.355 

çevrilir. Onun həyatı əsrin tarixinin 
inikası olur. Bax, adamı heyran qoyan da 
sənətkarın bu məharətidir”1. 

Ümumiyyətlə, yazıçı hansı xalqın, mil-
lətin ədəbiyyatına xidmət göstərməsin-
dən asılı olmayaraq yazdıqlarının tə-
biətinə, ruhuna varmağı bacarmalıdır. Bu 
mənada İsmayıl Şıxlı bəhs etdiyi, haqqın-
da yazdığı rus yazıçılarının sənətkarlığını 
dərindən təhlil edir, sənətkarlığın əsas 
xüsusiyyətlərini müəyyənləşdirir, yazıçı-
nın və əsərin təbiətinə, ruhuna varır. Mə-
sələn, o, Vladimir Alekseyeviç Solouxin 
barədə yazır: “Vladimir Alekseyeviç So-
louxin rus təbiətinə, rus kəndinin təbii 
gözəlliklərinə məftun olan, onun hər bu-
cağını, meşələrini, çəmənliklərini, göl və 
çaylarını, ot və çiçəklərini, göbələklərini 
poetik bir vüsətlə təsvir edən lirik bir 
sənətkardır”2. 
İsmayıl Şıxlı həm Mixail Şoloxov, həm 

də Vladimir Alekseyeviç Solouxinin 
yaradıcılığı barədə fikir söyləyərkən onun 
hər ikisinin rus torpağına məftunluğunu, 
sevgi və məhəbbətini, eyni zamanda 

                                                 
1 Dahiyanə sadəlik. - İsmayıl Şıxlı. Xatirəyə dönmüş illər. Xatirələr və məqalələr. B., Yazıçı, 
1980, s.355 
2 Vladimir Alekyeviç Solouxin. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s. 361 

təbiət aşiqi olduqlarını nəzərə alır. Ona 
görə də Mixail Şoloxovun yaradıcılığında 
olduğu kimi Vladimir Alekseyeviç So-
louxinin yaradıcılığında da bu xüsusiy-
yətləri nəzərə alaraq yazır: “O (Vladimir 
Solouxin – B.X.) istər şeir və poemaların-
da, istərsə də nəsr əsərlərində lirik qəhrə-
manla birlikdə cığırlarla, kəndarası tor-
paq yolları ilə, enişli – yoxuşlu dərələrlə, 
ağcaqayın meşələrinin içindən keçən, bə-
zən də onun kölgəsində mürgüləyən çay-
lar və göllərin sahili ilə pay – piyada dola-
şır, balıq tutur, gecələr ocaq qırağında 
oturub ovçularla birlikdə balıq şorbası 
bişirir, söhbətlərə, nağıllara qulaq asır, 
dan qızaranda isə çantasını da götürüb 
yola düşür, üstünə şeh çilənmiş otların, 
çiçəklərin ətrini qoxulayır, meşənin 
dərinliklərinə gedib göbələk yığır”1. 

Vladimir Solouxinin təbiət aşiqi oldu-
ğunu “Səhra yağışları”, “Ölü daş əfsanə-
si”, “Ana şöhrəti” kimi lirik şeir və 
poemaları, “Vladimir yolları”, “Şeh dam-
laları” kimi nəsr əsərləri təsdiq edir və 
bundan İsmayıl Şıxlı da söhbət açır2. 

                                                 
1 Vladimir Alekyeviç Solouxin. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.362 
2 Yenə orada. s.362 

Yazıçı bəzən özünü yazır, bəzən isə öz 
ürəyindən keçənləri obrazların dili ilə 
ifadə edir, yenə də yazır. Hər halda hər 
ikisində də düşüncəsi, mühakiməsi, yaz-
dıqlarının fəlsəfəsi çox şeydən xəbər verir. 
Məhz bu cəhət Vladimir Solouxinin yara-
dıcılığında özünəməxsus xarakter daşıyır. 
İsmayıl Şıxlı bu baxımdan da onun 
yaradıcılığını səciyyələndirir və yazır: 
“Vladimir Solouxinin yaradıcılıq xüsusiy-
yətlərindən biri də onun əsərlərinin avto-
bioqrafik xarakter daşımasıdır. Yazıçının 
povest, hekayə və yol qeydlərini oxuduq-
da başa düşürsən ki, hekayəçi Solouxinin 
özüdür. Sənə təbiəti göstərən, hadisələri 
nəql edən, bu və ya digər məsələ haq-
qında fəlsəfi mühakimələr yürüdən, Qır-
ğızıstandan, başı dumanlı   Tyan-Şan və 
Adıgey dağlarından, Gürcüstandan, 
Azərbaycanın Ceyrançölündən, Sevandan, 
rus meşələrindən, rus kəndinin keçmişi 
və indisindən, qədim kilsələrdən söhbət 
açan yazıçının özüdür”1. 
İsmayıl Şıxlı Vladimir Solouxinin tək-

cə öz xalqının deyil, başqa xalqların və 
millətlərin mədəniyyətini, ədəbiyyatını 

                                                 
1 Vladimir Alekyeviç Solouxin. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.362 

sevdiyini də onun ən gözəl xüsusiyyət-
lərindən biri sayır. “V.Solouxinin bir in-
san və yazıçı kimi ən gözəl xüsusiyyət-
lərindən biri də odur ki, o öz torpağını, 
xalqını, adət - ənənələrini sevdiyi qədər 
də başqa xalqları, onların milli xüsusiy-
yətlərini sevir. Bir dəfə Kür sahilində milli 
mədəniyyət və ədəbiyyatdan onunla 
söhbət edərkən, azacıq fikrə getdi və 
mənə belə cavab verdi: 

– Əgər mən bir rus kimi öz balalayka-
mı sevirəmsə və başqalarından da bunu 
gözləyirəmsə, onda gərək özüm də başqa-
larının milli musiqi adətlərini dinləməyi 
və onların buna necə məhəbbət bəslədik-
lərini dərk etməyi bacaram. Belə olmasa 
qarşılıqlı anlayış yaranmaz”1. 

Bununla da İsmayıl Şıxlı yaxşı bir nü-
munəni yazıçının fikri və mövqeyi əsasın-
da başqalarına da çatdırır. Başqalarının 
da bu cür olmasını istəyir və istək əsasın-
da da milli adət - ənənələrə, milli ədəbiy-
yata, milli mədəniyyətə hörmətlə yana-
şanları alqışlayır. 
İsmayıl Şıxlı dünya ədəbiyyatının gör-

kəmli nümayəndəsi C.Q.Bayronun yara-

                                                 
1 Vladimir Alekyeviç Solouxin. – İsmayıl Şıxlı. Xatirəyə dönmüş illər. Xatirələr və 
məqalələr. B., Yazıçı, 1980, s.362-363 

dıcılığına geniş təhlil verir və onu “Azad-
lığın üsyankar carçısı” adlandırır1. O, 
Bayron və Şellini eyni ədəbi məktəbin 
nümayəndəsi, hər ikisinin XIX əsr ingilis 
mütərəqqi romantizmi ilə bağlı sənətkar 
olduqlarını qeyd edir. “Bayron və Şelli 
daha irəli gedərək, inqilabi romantizmin 
bayrağını göylərə qaldırmışlar”2. 
İsmayıl Şıxlı Bayronun tərcümeyi-halı 

barədə çox aydın və dürüst məlumat ve-
rir. Hiss olunur ki, onun xarici ölkələr 
ədəbiyyatını tədris etməsi tərcümeyi-hal 
materialının aydın şəkildə çatdırılmasın-
da yardımçı rolunu oynayır. Bayron 1788-
ci ilin yanvar ayının 22-də Londonda 
dünyaya gəlmişdir. Atası İngiltərənin qə-
dim lordlar nəslindən, anası isə şotlan-
diyalı kübar qadın olmuşdur. Onun atası 
və anası bir-birinə bənzəməyən xasiyyət, 
xarakter sahibləri kimi fərqlənmişlər. 
Bayronun atası yüngülxasiyyət, anası isə 
həssas, hər bir hadisədən təsirlənən, eyni 
zamanda çılğın qadın olmuşdur. Atası 
Bayronun anasının bütün cehizlərini satır 
və xərcləyir, sonra borclu olduğu adam-
ların əlindən qurtarmaq üçün qaçıb 
                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.236 
2 Yenə orada. s.236 

Fransaya gedir. O, Fransada ölür. Belə 
olduqdan sonra Bayronun anası onu da 
götürüb Şotlandiyaya qayıdır. Onun 
uşaqlığı anasının vətəni Şotlandiyada, 
kiçik Eberdin şəhərində keçir. Şotlandiya 
kiçik Bayronun xəyalında dərin iz buraxır.  

Bayron hələ kiçik yaşlarından lordluq 
rütbəsi alır. Onun on yaşı tamam olarkən 
ata babası ölür, ata babasının varisi olma-
dığından bütün var-dövlət balaca Bayro-
na qalır. Balaca Bayron anası ilə birlikdə 
Nottingem qraflığına, ata-baba yurdu 
olan Nyusted qəsrinə köçür.  

Balaca Corc Bayron olduqca yaraşıqlı, 
qıvrım saçlı uşaq olmaqla yanaşı, bir şi-
kəstliyi də vardı. Belə ki, onun ayağının 
biri gödək idi. Bu şikəstlik onu həmişə 
məyus edir, kədərləndirir və düşündü-
rürdü.  

Kiçik Bayronu anası 1801-ci ildə Lon-
donun yaxınlığındakı Qarrou kollecinə 
oxumağa qoyur. O, 1805-ci ilə qədər bura-
da oxuyur. Bayron kolleci bitirdikdən 
sonra Kembric darülfünununa daxil olur, 
1808-ci ilə qədər orada oxuyur. Tarix, 
ədəbiyyat, fəlsəfə ilə maraqlanır, dilləri 
öyrənir, ingilis xalq yaradıcılığını və klas-
sik ədəbiyyatını mükəmməl öyrənir. O, 

tələbə yoldaşlarına qoşulmur, bütün gü-
nünü mütaliə ilə keçirirdi. Getdikcə püx-
tələşir və təcrübə toplayırdı. Hələ kol-
lecdə oxuduğu dövrdə şeirlər yazmağa 
başlayır və nəhayət, 1807-ci ildə “Asudə 
saatlar” adlı ilk şeir kitabı çap olunur. Bu 
kitab oxucuların və tənqidçilərin diq-
qətini cəlb edir.  
İsmayıl Şıxlı yazır: “Beləliklə, şairin ilk 

ədəbi çıxışları London kübarları ilə toq-
quşmaya səbəb oldu. Onlar hiss edirdilər 
ki, ədəbiyyata yeni və həm də üsyankar 
bir şair gəlir.  

Bayron 1808-ci ilin iyul ayında 
darülfünunu bitirdikdən sonra Nyusted 
qəsrinə çəkilir, heç kəslə görüşmək istə-
mir. Ətrafdakı mülkədarlar onunla dost-
laşmağa çalışsalar da, Bayron onlardan 
uzaqlaşır, bəzi köhnə məktəb yoldaş-
larından başqa heç kəsi evinə buraxmır”1. 
İsmayıl Şıxlı Bayronun səyahətə çıx-

ması, bu səyahətin onun yaradıcılığında, 
həm də ictimai-siyasi görüşlərində tə-
bəddülatlar yaratması barədə yazır: “Nə-
hayət, Bayron 1809-cu il iyun ayının 26-da 
Portuqaliya sahilləri ilə səyahətə çıxdı. 

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.240 

Onun məqsədi Aralıq dənizi hövzəsində-
ki ölkələri gəzmək idi. O, Portuqaliyadan 
sonra Pireneyi aşıb İspaniyaya gəldi. 
Seviliyada, Kadiksdə və başqa şəhərlərdə 
oldu. Sonra Maltaya gəldi. Oradan da 
Yunanıstana keçdi. Daha sonra Albaniya-
nı gəzdi Konstantinopola qədər getdi. 
Yenidən geri qayıdıb Afinada dayandı. 
Bayron Şərq ölkələri ilə həm də romantik 
bir şair kimi maraqlanırdı. Bu səyahət 
şairin həm ictimai-siyasi görüşlərində, 
həm də bədii yaradıcılığında böyük bir 
təbəddülatın baş verməsinə səbəb oldu. 
Ona görə ki, Bayron bu səyahəti zamanı 
yalnız yeni ölkələr görüb, onun təbii gö-
zəlliklərinə məftun olan müşahidəçi kimi 
qalmadı. Bayron bu ölkələri gəzərkən o 
zaman bütün Avropanın diqqət mərkə-
zində dayanan ictimai hadisələrin bu-
rulğanına düşdü”1. İsmayıl Şıxlıya görə, 
Bayronun qəlbindəki üsyankarlıq ona gö-
rə gurladı və çağladı ki, “Şair Albaniya-
nın təbii gözəlliklərini gördü, zümrüd 
sahillərini, qalın meşələrini, sinəsi yaşıl 
dağlarını seyr etdi, limonlu dərələrin 
rayihəsini duydu. Ancaq bu qəhrəman 

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980,. s.241 

xalqın, təmiz və qonaqpərvər insanların 
əsarət altında inlədiyini də gördü. Qədim 
cəngavərlər yurdu, musiqi, nəğmə və 
rəqslər ölkəsi olan İspaniyanın halı da 
acınacaqlı idi... İspaniyada milli istiqlaliy-
yət müharibəsi gedirdi”1. 

Bayron səyahətdə çox kamilləşir, hə-
yatı öyrənir, düşüncələrini dərinləşdirir. 
Səyahətdən 1811-ci ildə iyul ayının 17-də 
İngiltərəyə qayıdır. Onun anası həmin 
ərəfədə vəfat edir, Bayron anasının 
sağlığına özünü yetirə bilmir. Bu itki onu 
çox məyus edir.  

Bayronun səyahət zamanı yazdığı 
mənzum qeydlər dostu Dallası və naşir 
Merredi valeh edir. Ona görə də bu qeyd-
lərin çap olunmasını qərara alırlar. 
İsmayıl Şıxlı yazır: “...məşhur “Çayld 
Haroldun səyahəti” əsərinin iki nəğməsi 
meydana gəldi. Bayron sonralar bu əsərin 
daha iki nəğməsini də yazdı.  

“Çayld Harold” əsərinin birinci və 
ikinci nəğməsi 1812-ci ildə dərc edildi və 
böyük gurultuya səbəb oldu. Əsər bir ildə 
beş dəfə nəşr olundu ki, bu da o zaman 
üçün görünməmiş bir hadisə idi. Əsərin 

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.241 

bu qədər sürətlə və geniş yayılmasının 
səbəbi hər şeydən əvvəl şairin öz poema-
sında zəmanəsindəki ictimai bəlalara, 
xəstə məsələlərə toxunması idi”1. 
İsmayıl Şıxlı əsərin qəhrəmanı Çayld 

Haroldun simasında şəxsiyyətlə cəmiy-
yətin qarşılıqlı münasibəti məsələsini 
açmağa çalışır. Cəmiyyətdən bezmiş gənc 
Çayld Haroldun narahatlığını, mənən 
düşkünləşdiyini əks etdirir, onun tezliklə 
vətənlə vidalaşdığını və Şərq ölkələrinə 
getməyə çalışdığını nəzərə çatdırır. O, 
mənəvi dinclik axtarmaq üçün Şərq 
ölkələrinin qoynuna çəkilməyə çalışır.  
İsmayıl Şıxlı birinci nəğmədə Harol-

dun Portuqaliyanı, İspaniyanı gəzdiyini, 
lakin burada əmin-amanlığın olmadığını, 
Fransa və İngiltərə qoşunlarının bu 
torpaqları zəbt etdiyini Bayronun təsvir-
ləri əsasında təhlil edir. İkinci nəğmədə 
Türkiyənin əsarəti altında olan Yunanıs-
tanın ağır vəziyyətini Haroldun mühaki-
mələri ilə verir. İsmayıl Şıxlı qəhrəmanın 
(Haroldun) passiv müşahidəçi olduğuna 
tənqidi münasibət bəsləyir. Şairin (Bay-
ronun) üçüncü və dördüncü nəğmələrdə 

      –         – 92 

qəhrəmanın halına tənqidi münasibət 
bəsləməsinə haqq qazandırır. İsmayıl 
Şıxlı yazır: “Poemanın Venetsiyada yazı-
lan dördüncü nəğməsi isə İtaliyadakı 
hadisələrlə bağlıdır. Bayron duyurdu ki, 
tezliklə azadlıq küləyi əsəcəkdir.  

Beləliklə, epik-lirik poema olan 
“Çayld Harold” əsərində Bayronun zə-
manəsi üçün səciyyəvi olan böyük mə-
sələlərə toxunduğunu görürük. “Çayld 
Harold”un qələbəsindən sonra Bayron 
“Şərq poemaları” adlı məşhur əsərini 
yazdı. 1813-1816-cı illər arasında yazılan 
həmin əsərlər bunlardır: “Gavur”, “Abi-
dos gəlini”, “Korsar”, “Lara”, “Korinfin 
mühasirəsi”, “Parizina”1. 
İsmayıl Şıxlı “Şərq poemaları”nın qəh-

rəmanlarını birləşdirən oxşar cəhətlər 
barədə yazır: “Onlar hər şeydən əvvəl, 
cəmiyyətin bütün qanunlarını inkar edən, 
cəmiyyətdən qovulmuş adamlardır. On-
lar üsyankardırlar. Fövqəladə taleyə, föv-
qəladə ehtirasa, sarsılmaz iradəyə, nakam 
məhəbbətə malik olan adamlardır. Mə-
sum tale onları həmişə təqib edir, onlar 
azdlıq axtarırlar. Lakin bu azadlığı du-

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.245 

manlı şəkildə təsəvvür edirlər. Bu qəhrə-
manlar həyatda öz yerlərini tapa bilmirlər. 
Onlar böyük işlər üçün yaranmış adam-
lardır, ancaq cəmiyyət onları alçaltmış və 
təhqir etmişdir. Onlara fəaliyyət göstər-
mək üçün imkan verməmişdir”1. “Şərq 
poemaları” Bayronun şöhrətini bütün 
dünyaya yayır, o, London kübarlarının 
sevimlisinə çevrilir.  
İsmayıl Şıxlı kübar mühitinin Bayron-

dan intiqam almasını incəliklərinə qədər 
izah edir. 1815-ci ilin yanvar ayında Bay-
ronun Annabella adlı bir qızla evləndik-
dən onun tamamilə yanıldığını anladır. 
Annabellanın Bayronu təhlükəli bir adam 
kimi qələmə verdiyini, yenicə anadan ol-
muş qızı Adanı da götürüb atası evinə 
getdiyini təhlil edir. Bayronun 1816-cı ildə 
Cenevrəyə gəlməsi Şelli ilə tanışlığı, bu 
tanışlığın möhkəm ədəbi və məslək dost-
luğuna çevrilməsi İsmayıl Şıxlı tərəfindən 
analiz olunur. Xüsusilə, fəlsəfi-dramatik 
“Manfred” poeması, “Qabil” dramı, “Don 
Juan” mənzum romanı təhlil olunur. Təh-
lillər elə məqamları anlatmağa çalışır ki, 
həmin məqamlar hər bir kəsi düşündürür, 

hər bir kəsə təsir edir. Məsələn, “dünya 
kədəri”ni doğru şəkildə əks etdirən “Qa-
bil” (1821) əsəri barədə İsmayıl Şıxlı yazır: 
“Bayron Qabilin simasında insanlar ara-
sında ilk dəfə göylərə üsyan edən bir 
adamı təsvir etmişdir. Adəm, Həvva, Ada, 
Sella, Habil və Qabildən ibarət olan ilk 
bəşər övladlarının ailəsində iki dünya-
baxışı hökm sürür. Onun biri mütilik, 
Allaha kor-koranə sitayiş edib qurban 
kəsmək və dua oxumaqdır. İkincisi isə 
şübhə və etirazdır. Qabildən başqa hamı 
mütidir, Allaha tabedir, ona dua oxuyur. 
Qabil isə Allahdan narazıdır. O, belə 
suallar verir: “Mən Allaha nə üçün dua 
etməliyəm? O mənə hansı yaxşılıqlar et-
mişdir? O bizi cənnətdən nə üçün qovdu? 
Nə üçün Allah insanları əbədi həyatdan 
məhrum etmişdir? Nə üçün insanlar 
ölümə məhkumdurlar? Ölüm nədir? Nə 
üçün bəşər nəsli yalnız bir adamın güna-
hına görə məşəqqətlərə düçar olub yerlər-
də sürünməli və axırda da ölməlidir? Bu 
qanunları kim ortaya atmışdır. Allahın 
yaratdığı bu kainatda ədalət varmı?” 
Qabili düşündürən və sarsıdan bunlardır. 
O təkcə  özünü yox, gələcəkdə yer üzün-
də yaşayacaq milyonlarla insan övladının 

taleyini düşünür. Demək, Qabilin kədəri 
adi, şəxsi kədər deyil. Onun kədəri daha 
böyükdür. Bəşəri kədərdir, dünya kədər-
idir”1. İsmayıl Şıxlı davam edərək Qabil 
barədə yazır: “İş elə olur ki, ölümdən 
qorxan Qabil yer üzünə ilk ölümü gətirir. 
O, qardaşı Habili öldürür və buna görə də 
kainatın sonsuzluğuna sürgün edilir. Ada 
isə onu tək buraxmır. Ada Qabilin həm 
sevgilisi, həm də sirdaşıdır”2. 
İsmayıl Şıxlı Bayronun ömrünün so-

nunda Yunanıstana gəlməsi, orada vəfat 
etməsi (1824-cü il aprel ayının 19-da) 
barədə də şərhlər verir. Məsələn, Bayron 
ölüm ayağında demişdir: “Mən hər 
şeyimi – gözəl günlərimi, var-dövlətimi, 
səhhətimi belə Yunanıstana həsr etdim. 
Bundan artıq nə etmək olardı? İndi isə öz 
həyatımı da qurban verirəm”3. 

Yunan vətənpərvərlərinin tələbi ilə 
Bayronun ürəyini Yunanıstanda, cənazə-
sini isə İngiltərədə, Nyustedin yaxın-
lığındakı Hakk noll deyilən yerdə dəfn 
etdilər4.  

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980,  s.251-252 
2 Yenə orada. s.252 
3 Yenə orada. s.255 
4 Yenə orada. s.256 



      –         – 96 

İsmayıl Şıxlı xarici ölkələr ədəbiyya-
tının tədqiqatçısı və bu sahənin görkəmli 
pedaqoqu kimi Bayronun dünya ədəbiy-
yatında oynadığı rol və xidmətlər barədə 
ürəkdolusu təhlillər aparır və orijinal 
fikirlər söyləyirdi: “Bəşərin dərdini çəkən, 
dünya kədərini özünə yük edib, demok-
ratiya və azadlıq uğrunda yorulmadan 
vuruşan, “üsyankar bir qayıq kimi fırtı-
nalar qoynunda asudəlik axtaran”, “dü-
şüncələr sultanı” Bayronun xatirəsini mü-
tərəqqi bəşəriyyət heç zaman unutmamış 
və unuda bilməz. Ona görə ki, bütün 
ziddiyyətlərinə baxmayaraq, Bayron öz 
qəlbini xalqların yolunu işıqlandırmaq 
üçün bir məşəl kimi yandırmışdır!”1  

                                                 
1 Azadlığın üsyankar carçısı. – İsmayıl Şıxlı. Xatirəyə dönmüş illər. Xatirələr və məqalələr. 
B., Yazıçı, 1980, s.256 

Yazıçı və  
zaman 
problemi 

 
İsmayıl Şıxlı Azərbaycan nəsrinin 

sovet dövründə tutduğu mövqeyə, oyna-
dığı rola, toxunduğu problemlərə müna-
sibət bildirir, ən səciyyəvi məqamları oxu-
cuların və ədəbi ictimaiyyətin diqqətinə 
çatdırırdı. O, “nəsr və zaman” məsələsinə 
konkret dəlillər əsasında aydınlıq gətirir, 
maraqlı mühakimələr irəli sürür. Ən 
yaxşı ədəbi nümunələrimizi, sovet dövrü 
Azərbaycan ədəbiyyatının təşəkkülündə, 
inkişafında xidmətləri olan yazıçıların 
adlarını xüsusi olaraq qeyd edir, onların 
ədəbiyyatımızın İttifaq miqyasında tanın-
masında mühüm işlər gördüklərindən 
ürəkdolusu danışırdı. İsmayıl Şıxlı müsa-
hibələrinin birində deyirdi: “Ən yaxşı 
ədəbi nümunələrimiz bir çox dillərə tər-
cümə olunmuş və rəğbət qazanmışdır. 

Burada yaşlı nəslin, sovet dövrü ədəbiy-
yatımızın təşəkkülü və inkişafında böyük 
xidmətləri olan ağsaqqal yazıçılarımızın 
adlarını xüsusi qeyd etmək lazımdır. 
M.S.Ordubadi, Mehdi Hüseyn, Mirzə 
İbrahimov, Süleyman Rəhimov, Əbülhə-
sən, Mir Cəlal, Əli Vəliyev və başqaları 
nəsrimizin bir sıra problemlərinin həllin-
də, xalq həyatının mürəkkəb, ziddiyyətli 
və mühüm bir dövrünün bədii salnamə-
sinin yaradılmasında, ədəbiyyatımızın 
İttifaq miqyasına çıxarılmasında ciddi iş 
görmüşlər.  

Mən hələ yaradıcılıqları, əsasən, inqi-
labdan əvvəlki illərə təsadüf edən qoca-
man ədiblərimizin – C.Məmmədquluza-
dənin, Ə.Haqverdiyevin, Y.V.Çəmənzə-
minlinin sovet dövründə yazdıqları əsər-
ləri demirəm”1. İsmayıl Şıxlını 70-ci illərin 
nəsri (XX əsrin) maraqlandırır, bu dövrün 
ədəbiyatının özünəməxsusluğu, qəhrə-
manlarının ümumi əhval-ruhiyyəsi ma-
raqlandırır. Müsahibələrinin birində de-
yir: “Ədəbiyyatımız yenə də inkişaf edir, 
yeni bədii əsərlər yaranır, ancaq onların 
Ümumittifaq miqyasına çıxarılmasında az 
iş görürük. Əvvəllər yaxşı ənənə var idi, 
                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s. 312 

layiqli əsərləri mətbuat səhifələrində 
müzakirə edir, başqa dillərə tərcüməsinə 
çalışırdıq. Nədənsə, indi tərcümə işi bir 
növ özbaşına şəkil alıb. Bir də görürsən, 
İttifaq oxucularına ədəbiyyatımızın səciy-
yəvi olmayan nümunələri çatdırılır. Buna 
görə də özümüzü yaxşı tanıda bilmirik”1. 
Ədəbiyyat tariximizə əbədi həkk olun-

muş əsərlər sırasında 70-ci illərin nəsri 
layiqli yerlərdən birini tutur. “Dəli Kür”, 
“Pərvanə”, “Dünya Qopur”, “Səhər”, “Şa-
mo”, “Saçlı” və s. əsərlər monumentallığı, 
bədii möhtəşəmliyi, sanbalı ilə seçilir. An-
caq bu nəsr nümunələrini bəşəriyyətin, 
dünya nəsrinin incilərinə çevirmək üçün 
xeyli işlər görmək lazımdır. Hər şeydən 
əvvəl, özümüz belə nəsr nümunələrini 
öyrənməliyik, eləcə də dünya ədəbiyya-
tının yaxşı nümunələrini öyrəndikdən 
sonra onunla müqayisə etməliyik. Bütün 
bunlardan sonra nəsrimizin özəlliklərini 
təqdim etməliyik.  
İsmayıl Şıxlı tarixi roman janrına mü-

raciətin bəzi məqamlarına aydınlıq 
gətirir, bu meylin səbəblərini açıqlayır. O, 
yazıçının tarixə müraciət etməsinin sə-
bəblərini izah edərkən onun (yazıçının) 
                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s. 313 

öz dövrünün idealları mövqeyindən çıxış 
etməsini və bu zaman tarixin bir vasitə 
rolunu oynadığını qeyd edir. Məhz tarix-
dən yazmağın asan olmadığını, bunun 
üçün yazıçının zəhmətkeşliyinin və iste-
dadının önəm daşıdığını nəzərə çatdırır. 
Bu mənada İsmayıl Şıxlının fikirlərinə 
istinad edək: “Əvvəla aydınlaşdırmaq la-
zımdır ki, yazıçı tarixə nəyə görə müra-
ciət edir? Mənim fikrimcə, bunun iki 
səbəbi var: birinci, yazıçı müasir həyatda 
mövzu tapa bilmir, ikincisi, bu günü daha 
yaxşı görmək, dərk etmək üçün tarixə əl 
atır; tarixdə bu günün kökünü axtarır, 
hansı özül üzərində dayandığımızı gös-
tərməyə çalışır”1. Daha sonra qeyd edir: 
“... Əsl yazıçı hansı dövrə müraciət edir-
etsin, yaşadığı cəmiyyətin, zəmanəsinin 
bədii-estetik və ictimai idealları mövqe-
yindən çıxış edir; tarix məqsəd olmur, va-
sitə olur. Düzdür, bu gündən yazmaq 
çətindir: həyat mürəkkəbdir, bir çox 
proseslər yanaşı inkişaf edir, hələ başa 
çatmayıb; belə axınlar içərisində başlıca 
olanı, səciyyəvi olanı seçə bilmək, döv-
rün, cəmiyyətin xarakterini duyub ümu-
miləşdirmək ağır işdir və böyük istedad 
                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s. 317 

tələb edir. Ancaq bu o demək deyildir ki, 
tarixdən yazmaq asandır, tarixdən yaz-
mağa az zəhmət, az istedad gərəkdir...”1 
İsmayıl Şıxlı tarixi mövzulara müra-

ciət baxımından Fərman Kərimzadənin 
“Qarlı aşırım” romanını yüksək qiymət-
ləndirirdi. Onun fikrincə, tənqidçilər belə 
bir romanı hələ də qiymətləndirə bilmir. 
İsmayıl Şıxlı bu romanı Fərman Kərim-
zadə yaradıcılığında xüsusi hadisə hesab 
edirdi. “Fərman Kərimzadənin qələmə 
aldığı mövzu sovet ədəbiyyatı üçün yeni 
deyildir; kollektivləşmə dövrünün kən-
dindən çox yazmışlar. Amma Fərman 
köhnə mövzuya təzə baxış guşəsindən, 
60-70-ci illərin yazıçısı gözü ilə, bu illərin 
ədəbi-bədii tələbləri mövqeyindən yanaş-
mış, özünəməxsus orijinal yol seçmiş, tə-
zə və təravətli obrazlar yarada bilmişdir. 
Onun hətta mənfi surətləri də mürəkkəb, 
hərtərəfli və ziddiyyətli insanlardır”2. 
İsmayıl Şıxlının fikrincə, yazıçının 

tərcümeyi-halı, topladığı həyat materialı 
yaradıcılıqda mühüm rol oynayır. Bu 
mənada İsmayıl Şıxlı “Qarlı aşırım” 
barədə deyəndə ki, bu əsərin “... əsas 

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s. 317 
2 Yenə orada. s. 318 

məziyyəti bundan ibarətdir ki, inqilabi 
proses milli həyatımızın özünəməxsus 
cəhətləri ilə əlaqədar şəkildə, zəruri, qar-
şısıalınmaz bir hadisə kimi verilib və Ab-
basqulubəy Şadlinski obrazında bir növ 
rəmzləşdirilib”1, onda o, yazıçının tərcü-
meyi halının, topladığı həyat materialının 
yaradıcılıqda həlledici rol oynadığını nə-
zərə alırdı. Eyni zamanda Fərman Kərim-
zadənin öz həyatının romanındakı qəh-
rəmanlarla və hadisələrin cərəyan etdiyi 
yerlərlə qırılmaz bağlılığını unutmurdu. 
Burada İsmayıl Şıxlı öz yazıçı təcrübə-
sindən çıxış edərək fikir söyləyir, həm də 
öz təcrübəsindən danışırdı. Belə ki, o, 
“Dəli Kür”də istifadə etdiyi həyat ma-
terialları barədə deyirdi: “Kür sahilindəki 
Şıxlı kəndində baş verən hadisələr haq-
qında eşitdiklərim və gördüklərim uşaq-
lıqdan məni həyəcanlandırırdı. Hələ tələ-
bəlik illərində bir hekayə də yazmışdım. 
İnstitut qəzetində dərc olunmuşdu. Adı 
da “Dəli Kür” idi. Romanın yazılmasına 
məni cəlb edən cəhətlərdən biri də - Qori 
seminariyasının mədəniyyət tariximizdə-
ki yeri olmuşdur. Yaxşı bilirik ki, bu 

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.318 

seminariyanı kimlər bitirib!”1 Bununla da 
İsmayıl Şıxlı öz topladığı həyat material-
larının onun yaradıcılığında, xüsusilə 
“Dəli Kür” əsərində mühüm rol oynadı-
ğını nəzərə çatdırırdı. İsmayıl Şıxlı tarixi 
roman təcrübəsindən və yazıçının tərcü-
meyi-halının onun yardıcılığında rolu 
məsələsindən danışarkən xalq dastanla-
rından, Tolstoyun, Şoloxovun, Floberin 
yaradıcılığından çox şey öyrəndiyini (tək-
cə özünün deyil, digər yazıçıların da öy-
rəndiyini) qeyd etməklə yanaşı1, Çəmən-
zəminli və Ordubadi yaradıcılığını da 
yüksək qiymətləndirir. Onların həyat və 
yaradıcılıq yolunu böyük məktəb, örnək 
məktəb hesab edir. “Ordubadinin zəngin 
həyat və yaradıcılıq yolu böyük, nümunə-
vi məktəbdir. Yenə əvvəlki fikrimə qayıt-
maq istəyirəm. Yazıçının tərcümeyi-ha-
lının yaradıcılığındakı rolu məsələsinə. 
Təbiidir ki, Ordubadi Cənubi Azərbaycan 
inqilablarının iştirakçısı və şahidi olma-
saydı, “Dumanlı Təbriz” kimi monumen-
tal roman yaranmazdı. “Gizli Bakı”, “Qı-
lınc və qələm” əsərləri Ordubadinin çox 
geniş yaradıcılıq diapozonunu aydın gös-

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.318-319 
1 Yenə orada. s.319 

tərir. “Dumanlı Təbriz”dən sonra “Şa-
mo”, “Səhər”, “Gələcək gün” yaranmış-
dır. Mən bu əsərləri Ordubadi ənənə-
lərindən ayırmır və həmin ənənələrin 
inkişafı və kamilləşməsi hesab edirəm”1 . 
İsmayıl Şıxlı M.S.Ordubadidən söhbət 

düşmüşkən ona birtərəfli münasibətlərin 
olmadığını da unutmur və bu münasibət-
lərin özünə aydınlıq gətirir. Vaxtilə 
M.S.Ordubadinin tənqid olunduğunu, 
ona Düma estetikasının davamçısı kimi 
yanaşıldığını, sonradan bu qəbildən olan 
tənqidçilərin onun məddahlarına çevril-
diyini ədəbi mühitlə bölüşür. “Düzdür, 
Ordubadidə macəraçılıq meylləri də var. 
Təsvir və hadisələrə münasibətində buna 
rast gəlmək mümkündür. Onda Valter 
Skott, hətta Düma ənənələrinin təsirlərini 
axtarmaq da olar. Buna baxmayaraq, Or-
dubadi böyük vətəndaş-yazıçıdır. Onun 
tarixə münasibəti düzgündür. Çünki bu 
münasibət xalqın keçmişinə məhəbbət, bu 
gününə, gələcəyinə inam yoludur. Bu 
yol–səkkiz əsr əvvəlki hadisələrə müasir 
ictimai ideallar mövqeyindən baxmaq 
yoludur”2.    

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.319 
2 Yenə orada. s.319 

İsmayıl Şıxlı müasir qəhrəman proble-
minə onun müasir ideallarla yaşayan və 
bu günün tələblərinə cavab verən keyfiy-
yətlərinə bədii nümunələr əsasında mü-
nasibət bildirir. Məsələn, müasir qəhrə-
man məsələsinə o, müxtəlif istiqamət-
lərdən yanaşaraq aydınlıq gətirir. Bu mə-
nada İsmayıl Şıxlının müasirlik haqqında 
fikirlərinə diqqət yetirək: “Müasir qəh-
rəman-müasir ideallarla yaşayan, bu gü-
nün tələblərinə cavab verə bilən şəxsiy-
yətdir”1. Yaxud, “... Ədəbiyyat belə fəda-
kar, cəfakeş, sağlam idealların daşıyıcısı 
olan qəhrəmanlarsız yaşaya bilməz”2. 
Digər bir məqam: “Əslində, insanın 
böyüklüyü konfliktlərdə açılır: ən çətin, 
gərgin hallarda insanın daxilində hətta 
özünə aydın olmayan yeni yüksək 
keyfiyyətlər baş qaldırır”3. Digər bir 
məqam: “Ədəbiyyat – insanşünaslıqdırsa, 
bu cəhətləri ön plana çəkə bilməlidir”4. 
İsmayıl Şıxlı nəsrimizdə nəsillər esta-

fetinin davam etdiyini, nəsrimizdə yeni 
gənclərin yetişdiyini ədəbiyyatımızın 
nailiyyətləri hesab edir. O, özündən əvvəl 

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.320 
2 Yenə orada. s.321 
3 Yenə orada. s.321 
4 Yenə orada. s.321 

nəsrimizə, geniş mənada ədəbiyyatımıza 
gələn yazıçıları – H.Mehdini, Mir Cəlalı, 
S.Rəhimovu, M.İbrahimovu, Əbülhəsəni, 
Ə.Vəliyevi istedadlı yazıçı kimi qiymət-
ləndirir və sonrakı nəslin onlardan çox 
şey öyrəndiyini, bununla da irəli getməyə 
çalışdıqlarını yaxşı mənada etiraf etmiş-
dir1. Bununla da ədəbiyyatın bədii-estetik 
tələblərinin genişləndiyi, nəsrimizin yeni 
keyfiyyətlərlə zənginləşdiyi həssas və 
obyektiv bir şəkildə qiymətləndirilmişdir. 
Deməli, İsmayıl Şıxlı ədəbi nəslin nüma-
yəndələrini və onların xidmətlərini unut-
mur, varislik prinsipinin ədəbi nəsillər 
arasında qorunduğunu ürəkaçıqlığı ilə 
qiymətləndirir. Onun fikrincə, “Nəsrimiz-
də nəsillər estafeti davam edir. Hazırda 
savadlı, geniş dünyagörüşlü, ağıllı yazıçı-
larımız yetişir”2. İsmayıl Şıxlı həmin yazı-
çılar sırasında Anarın, Elçinin, İsi Məlik-
zadənin, Sabir Azərinin, Sabir Əhmədo-
vun və digərlərinin adlarını çəkir. Onların 
yaradıcılığının müsbət cəhətlərini belə 
xarakterizə edir: “... həyatın dramatikli-
yini, daxili hərarətini göstərə bilirlər. Süni 
möhtəşəmlik və monumentallıqdan, gu-

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.323 
2 Yenə orada. s.324 

rultulu pafosdan uzaqdırlar. Həyata 
münasibətləri müəyyən mənada mikro-
münaibətdir, lakin onlar belə mühitdə də 
ciddi şey görə bilirlər. Eyni zamanda, 
həmin gənclərin əsərlərində bir narahat-
lıq, insani kədər, meşşanlığa, eyniləş-
məyə, xırdaçılığa qarşı etiraz var”1.  

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.324-325 

Ədəbi  
tənqidə  
tənqidi baxış 

 

İsmayıl Şıxlı o tipli yazıçılardandır ki, 
o, ədəbi tənqid haqqında, təbii ki, tən-
qidçilər haqqında fikir yürüdür. Ədəbi 
mühitdəki boşluğu aradan qaldırmaq 
üçün tənqidçilərimizin yüksək səviyyəli 
məqalələr yazmağını, onların istedadlı 
yazıçıların yazdıqları əsərləri təbliğ etmə-
lərini vacib sayır. Bunun üçün tənqidçinin 
özü də istedadlı olmalıdır. Bu mənada 
İsmayıl Şıxlı istedadlı yazıçı olmaqla 
yanaşı, ədəbi mühiti və onun bütün 
incəliklərini dərindən bilən tənqidçi idi. 
Ona görə də tənqidçi-filosof Asif Əfəndi-
yev onunla nəsrimiz barəsində polemika 
apararkən ədəbi tənqid barədə İsmayıl 
Şıxlının mövqeyini, fikrini bilmək istəyir-
di. Bu mənada tənqidçi barədə açıq da-

nışmaqla İsmayıl Şıxlını açıq münasibətə 
dəvət edirdi, buna da nail olurdu. Asif 
Əfəndiyev deyirdi: “Bizim ədəbi tənqidə 
istedadlar az gəlir. Tənqidçilik xüsusi 
istedad  tələb edir. Hamı tənqidçi ola 
bilməz. Mənə belə gəlir ki, tənqidçidə üç 
cəhət birləşməlidir – filosofluq, yazıçılıq 
və cəngavərlik. Bizdə isə çox vaxt bun-
ların biri olmur. İndi ədəbiyyatımızın 
ətrafında nağılçı tənqidçilər, simasız tən-
qidçilər də dolanır. Bəziləri fəğan edirlər 
ki, yazıçı bizi öz əsiri edib. Bunlara deyən 
gərək, əsl tənqidçi üçün yazıçı heç vaxt 
səcdəgah ola bilməz. Belinskinin mənəvi 
aləminə Şekspir, Bayron, Puşkin, Qoqol, 
Lermontov kimi nəhənglər sığırdı”1.  
İsmayıl Şıxlıdan Asif Əfəndiyev tən-

qid barədə soruşanda onun (İsmayıl Şıxlı-
nın) cavabı düşünülmüş və duyulmuş, 
həssaslıq və təbiiliyin vəhdətini özündə 
birləşdirən cavab olmuşdur. İsmayıl Şıxlı-
nın fikrincə, “... bizdə dörd tip tənqid var: 
birinci, ədəbi prosesdən təcrid edilmiş 
akademik tənqid – bu tənqid ədəbi prose-
sə təsir gücündən məhrumdur; ikinci, 
ədəbi prosesi izləməyə çalışan, lakin sə-
viyyəsi olmayan, şərhçi tənqid; üçüncü, 
                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.326 

məddah tənqid; dördüncü, ədəbi proseslə 
bağlı, cəsarətli, yüksək səviyyəli, vətən-
daşlıq hissi ilə yaşayan əsl tənqid. Dör-
düncü tip tənqid, təəssüf ki, azdır. Hal-
buki ədəbiyyata yalnız belə tənqid isti-
qamət verə bilər”1.  
Ədəbiyyatımızın bu günü və sabahı 

İsmayıl Şıxlını həmişə düşündürüb, bu is-
tiqamətdə vacib problemlərə onun tərə-
findən cavab axtarılıbdır.  
Ədəbiyyatın qarşısında ictimai məsə-

lələrin həllinə kömək, bəşəriyyətin xilas 
olunması üçün aparılan mübarizələrdə 
düzgün istiqamət seçmək, düzgün yol 
seçmək vəzifəsi durur.  
İsmayıl Şıxlı “yeni ədəbiyyat”, “yeni 

nəsr” kimi mücərrəd, mübahisəli, meto-
doloji cəhətdən yanlış istilahların ortaya 
atılmasını yaradıcılıqda təhlükəli hal he-
sab edir. “Ona görə ki, əvvəla, yeni ədə-
biyyat cəmiyyətin ictimai-siyasi həyatın-
da böyük inqilabi dəyişikliklər yarananda 
meydana çıxır”2. 
İsmayıl Şıxlı Oktyabr inqilabından 

sonra yaranmış ədəbiyyata, altmışıncı il-

                                                 
1 Nəsr və zaman. – İsmayıl Şıxlı. Daim axtarışda. B., Yazıçı, 1988, s.326 
2 “Ulduz” jurnalının sorğusuna cavab. – İsmayıl Şıxlı. Daim axtarışda. B., Yazıçı, 1988, 
s.345 

lərdə yaranmış ədəbiyyata münasibət bil-
dirir, “ictimai-siyasi məzmunlu ədəbiy-
yatın inkarı və şübhə altına alınması kimi 
yanlış bir meylin – zərərli olduğunu” 
qeyd edir. İsmayıl Şıxlı bədii ədəbiyyatın 
təsvir və tədqiq etdiyi insanı ictimai-
siyasi hadisələrdən təcrid etmir, insanı 
ictimai-siyasi hadisələrdən ayırmır, insanı 
ictimai mühitin məhsulu kimi ictimai-
siyasi problemlərdən təcrid etmir. Onun 
fikrincə, “Hər şeydən əvvəl ona görə ki, 
dünyada mücərrəd, həyatdan, ictimai-si-
yasi hadisələrdən təcrid olunmuş insan 
yoxdur və ola da bilməz. İnsan ictimai 
mühitin məhsuludur. Onu ictimai hadisə-
lərdən ayırmaq mümkün olmadığı kimi, 
bədii ədəbiyyatın əsas tədqiq və təsvir 
obyekti insan və onun bədii obrazı da cə-
miyyətdən, ictimai problemlərdən təcrid 
edilə bilməz”1. 
İsmayıl Şıxlı ədəbiyyatın sabahı barə-

də ciddi düşünür və ədəbiyyata gələn 
gənclərdən konkret olaraq tələb edir. 
Onun tələbi belədir: “Mən istərdim ki, 
ədəbiyyata gələn gənclərimiz sənətin da-
ha böyük yollarına çıxsınlar. Cılız mövzu-

                                                 
1 “Ulduz” jurnalının sorğusuna cavab. – İsmayıl Şıxlı. Daim axtarışda. B., Yazıçı, 1988, s.346 

lardan, cılız insanların təsvirindən uzaq-
laşsınlar, dövrümüzün böyük məsələləri 
ilə səsləşən yetkin əsərlər yazsınlar”1. 
İsmayıl Şıxlı müasir Azərbaycan 

şeirində və nəsrindəki meyllər barədə də 
maraqlı mövqedə durur, konkret fikir 
bildirir. Əlbəttə, o, ədəbi yaradıcılığa 
canlı bir proses kimi yanaşır. Bu prosesdə 
həmişə təkmilləşmə, yeniləşmə getdiyini 
də təsdiq edir. Eyni zamanda ədəbiyyata 
gələn yeni nəslin yeni yaradıcılıq manera-
larını, yeni təsvir üsullarını normal bir hal 
kimi qəbul edir. O, ədəbiyyata gələn yeni 
nəslin “novatorluğuna” iki baxımdan 
qiymət verir. Birincisi, “Əgər bunlar 
həqiqi yaradıcılıq axtarışları məqsədini 
daşıyırsa, “novatorluq” xatirinə edilmirsə 
öz xeyirli bəhrəsini verir. Bizim şeir və 
nəsrimizdə də belə bir proses gedir. Gənc-
lərimiz fikrin poetik ifadəsinin daha 
kamil, daha incə olmasına çalışırlar. Onlar 
ən çox insanın psixoloji aləminin zəngin-
liklərini açmağa meyl edirlər. Çalışırlar 
ki, klassik şeir formalarından, nəsrimizin, 
dramaturgiyamızın ənənələrindən bəhrə-

                                                 
1 “Ulduz” jurnalının sorğusuna cavab. – İsmayıl Şıxlı. Daim axtarışda. B., Yazıçı, 1988, s.346 

lənsinlər. Yenə təkrar edirəm: bunlar öz 
müsbət təsirini göstərir”1. 
İkincisi, “Lakin elə şair və nasirlər də 

tapılır ki, öz poetik istedadsızlığını gizlət-
mək üçün yenilik adı altında sənətin əbə-
di və əzəli qanunlarından qaçır, “yeni” is-
tilahlar icad eləyirlər: “intellektual şeir”, 
“primitiv şeir”, “novator şair” və s. Unu-
durlar ki, tarix boyu əsl şairlər və sənət-
karlar heç vaxt insana xas olan iki cəhəti: 
düşünmək və duymağı bir-birindən ayır-
mamışlar. İdrak və hiss həmişə vəhdətdə 
olmuşdur”2. 

Təbii ki, ədəbi yaradıcılıq elə bir pro-
sesdir ki, onun nailiyyətləri, nəticələri tez-
gec görünür. Ədəbi yaradıcılıqda kimlər 
klassik ədəbiyyatımızın nailiyyətlərindən 
bəhrələnir və müntəzəm axtarışda olursa, 
onlar uğur əldə edirlər, ədəbi mühitdə öz 
yerlərini tuturlar.  
İsmayıl Şıxlı ədəbiyyat tarixində əbədi 

yaşayanların tərəfində dayanır və onlar-
dan həmişə gəncliyin faydalanmasını la-
zım bilir. Bunu bir daha onun fikri təsdiq 
edir: “Kökünə arxa çevirən xudbinlər isə 

                                                 
1 “Literaturnaya Armeniya” jurnalının suallarına cavab. – İsmayıl Şıxlı. Daim axtarışda. B., 
Yazıçı, s.349-350  
2 Yenə orada. s.350 

gec-tez ədəbi aləmdən çəkiləcək, onları 
yalnız ədəbiyyat tarixi ilə məşğul olanlar, 
lazım olsa, ötəri xatırlayacaqlar”1.  
İsmayıl Şıxlı ədəbiyyatda müsbət qəh-

rəman məsələsinə də münasibət bildirir, 
ona aydınlıq gətirir. Müsbət qəhrəman 
problemi həmişə ədəbiyyatın mübahisə 
və fikir müxtəlifliyi yaradan məsələlərin-
dən biridir. Bəzən müsbət qəhrəman mə-
sələsinə çox yanlış və bəsit bir şəkildə ya-
naşılmış, nəticədə ədəbiyyatda kor-kora-
nə müsbət qəhrəman obrazı yaradılmış-
dır. Müsbət qəhrəman məsələsində yanlış 
mövqe tutanlara İsmayıl Şıxlı çox dəqiq 
bir cavab verir: “Onlara elə gəlir ki, müs-
bət qəhrəman hər şeyi dərhal yerindəcə 
həll edir, insana xas olan sarsıntılardan, 
ziddiyyətli çarpışmalarda çəkilən iztirab-
lardan, qüsurlardan uzaq bir varlıqdır, 
bəlkə də fövqəlbəşər bir insandır. Bu cür 
yanlış və sxematik anlayışa istinad edən-
lərin yaratdığı müsbət qəhrəmanlar mü-
qəvvaya çevrilirlər. Həmin qəhrəmanlar-
ın yaşadığı mühit o qədər səthi və hamar 
təsvir edilir ki, əsərin əvvəlindən baxanda 
sonu aydın görünür. Buna görə də oxucu-

                                                 
1 “Literaturnaya Armeniya” jurnalının suallarına cavab. – İsmayıl Şıxlı. Daim axtarışda. B., 
Yazıçı, s.350 

nu maraqlandırmır, müsbət qəhrəman isə 
istehzalı təbəssümlə qarşılanır”1. İsmayıl 
Şıxlı müsbət qəhrəman necə yaranmalı-
dır, onun hərəkəti, düşüncəsi, mövqeyi, 
əqidəsi necə olmalıdır məsələlərinə də də-
qiq izahlar verir. İsmayıl Şıxlıya görə, 
“Müsbət qəhrəman yazıçının istəyindən 
yox, cəmiyyətin, həyatın özündən, zid-
diyyətlərindən yaranmalıdır. O, yaşadığı 
dövrün, zamanın aparıcı ideyalarından 
qüvvət alaraq, sərbəst hərəkət etməli, de-
yilənlərə kor-koranə inanmamalı, analitik 
təfəkkürə malik olmalı, öz fikri, öz sözü, 
öz düşüncəsi olmalıdır. O hər cür ədalət-
sizliyə, əyriliyə, qanunsuzluqlara qarşı 
amansızcasına çarpışmalıdır. Bu döyüş-
lərdə qəhrəman məğlub da ola bilər, məh-
rumiyyətlərə də düçar olar, amma əqidə-
sindən dönməz. Bu o zaman mümkündür 
ki, qəhrəman, uğrunda vuruşduğu ideya-
nın doğruluğuna ən əvvəl özü inansın və 
buna başqalarını da inandırsın. Heç şüb-
həsiz, bu məsələlər yazıçılarımızı həmişə 
düşündürmüş, düşündürür və gələcəkdə 
də düşündürəcəkdir”2.  

                                                 
1 Həyatın tələbi. – İsmayıl Şıxlı. Daim axtarışda. B., Yazıçı, 1988, s.355 
2 Yenə orada. s. 355 

İsmayıl Şıxlı yazıçılarımızın müasir 
mövzuda əsər yazmalarını da ədəbi mü-
hitdə mühüm bir hadisə kimi qiymətlən-
dirir. Hiss olunur ki, İsmayıl Şıxlı təkcə 
yazmır, təkcə yazıçılıq etmir, o, ədəbi pro-
sesin hər anını və dəqiqəsini izləyir. Ədə-
bi prosesin uğurlarına sevinir, problem-
lərinə şərik olur. Bunu onun mövqeyi təs-
diq edir: “İndi yazıçılarımızın böyük ək-
səriyyəti müasir mövzularda əsərlər ya-
zır. Hətta müəyyən dövr tarixi əsərlər ya-
zan yazıçılarımızın çoxu yenidən müasir 
mövzuya qayıtmışlar”1. O daha sonra da-
vam edir: “... Onlardan bir neçəsinin adını 
çəkə bilərəm. Xalq yazıçısı İlyas Əfəndi-
yev kənd həyatından bəhs edən “Pərican” 
pyesinin üzərində işləyir. İsa Hüseynov 
“Eşq dəlisi” adlı romanını tamamlamış və 
“Azərbaycan” jurnalına təqdim etmişdir. 
Nəriman Həsənzadə “Kimin sualı var?” 
poemasını bitirmişdir. ... Bəxtiyar Vahab-
zadə Cənubi Azərbaycan mövzusuna 
həsr etdiyi poema üzərində işləyir. Əlbət-
tə, bu adların sayını artırmaq da olar”2. 
İsmayıl Şıxlı öz həyat və fəaliyyətində 

olduğu kimi, ədəbi mühitə münasibətdə 

                                                 
1 Həyatın tələbi. – İsmayıl Şıxlı. Daim axtarışda. B., Yazıçı, 1988,  s. 355 
2 Yenə orada. s. 355-356 

də ali, ülvi duyğularla, qayğıkeşliklə, sə-
nətə düzgün qiymət verməklə, inam, 
əqidə və məslək sahibi olmaqla ədəbi mü-
hitin inkişaf etməsinə xidmət göstər-
mişdir.   

